Улсын Их Хурлын 2005 оны хаврын ээлжит чуулганы 4 дүгээр сарын 15-ны өдөр /Баасан гариг/-ийн нэгдсэн хуралдаан 15 цаг 20 минутад Төрийн ордны чуулганы нэгдсэн хуралдааны танхимд эхлэв. 


Хуралдааныг Улсын Их Хурлын  дэд дарга Д.Лүндээжанцан нээж, гишүүдийн ирц болон хэлэлцэх асуудлыг танилцуулав. 


Чуулганы нэгдсэн хуралдаанд ирвэл зохих 75 гишүүнээс 39 гишүүн ирц 52.0 хувийн ирцтэй байв.


Чөлөөтэй: Г.Адъяа, Б.Батбаатар,  Б.Бат-Эрдэнэ,  Л.Гансүх, Л.Гантөмөр,  Д.Ганхуяг,  Г.Занданшатар,  А.Мурат,  Ч.Раднаа,  Я.Санжмятав, М.Сономпил, Ц.Сүхбаатар,  Ц.Дамиран,  Д.Дэмбэрэл,  Ж.Наранцацралт,  Л.Одончимэд, О.Энхсайхан,  Р.Амаржаргал, Н.Энхбаяр, М.Энхсайхан, Б.Жаргалсайхан,  Б.Эрдэнэбат, Т.Ганди,  Ц.Нямдорж,  Т.Очирхүү,  Д.Тэрбишдагва, Ч.Улаан, Ц.Шаравдорж

Өвчтэй: Ц.Батаа, Сүх.Батболд, Э.Бат-Yүл.


Тасалсан:  Д.Арвин, Д.Бат-Эрдэнэ,  Б.Мөнхтуяа, Ц.Цэнгэл, Л.Пүрэвдорж 

Хэлэлцэх асуудал: Засгийн газрын мэдээлэл


«Гамшгийн нөхцөл байдал, авч хэрэгжүүлэх арга хэмжээ» сэдвээр Улсын Их Хурлын гишүүн, Онцгой байдлын асуудал эрхэлсэн сайд У.Хүрэлсүх мэдээлэл хийв.


Засгийн газрын мэдээлэлтэй холбогдуулж  ажлын хэсэгт:  Онцгой байдлын ерөнхий газрын дарга П.Даш,  Сайдын зөвлөх Д.Базарсад,  Дэд дарга Т.Ганболд, Төрийн захиргаа удирдлагын газрын дарга П.Баттогтох, Стратеги төлөвлөлт, гадаад харилцааны газрын дарга Т.Бадрал,  Улсын нөөц, холбоо хяналтын газрын дарга Л.Алтангэрэл,  Санхүү, хөрөнгө оруулалтын хэлтсийн дарга Ц.Бямбарагчаа, Гамшгаас хамгаалах сургалт, эрдэм шинжилгээний хүрээлэнгийн дарга Б.Баяржаргал, Мэргэжлийн удирдлагын газрын дарга Д.Батбаатар, ХХААЯ-ны хэлтсийн дарга Ч.Ганхуяг нар байлцав


Мэдээлэлтэй холбогдуулж Улсын Их Хурлын гишүүн  Л.Гүндалай,  Ж.Гүррагчаа, А.Бакей, Р.Нямсүрэн, Н.Баяртсайхан,  Ж.Батхуяг, Р.Раш, Д.Одхүү, Б.Эрдэнэсүрэн, С.Отгонбаяр,  С.Батболд нар асуулт асууж,  Онцгой байдлын асуудал эрхэлсэн сайд У.Хүрэлсүх болон Онцгой байдлын ерөнхий газрын дарга бусад хүмүүс  дэлгэрэнгүй хариулт өгөв. 

16.25-16.35 цагт  Австрали Улсын Парламентын төлөөлөгчдийн танхимын дарга ноён Дэвид Хоукер  тэргүүтэй төлөөлөгчид  Улсын Их Хурлын чуулганы нэгдсэн хуралдааны үйл ажиллагаатай танилцав. 


Улсын Их Хурлын дэд дарга Д.Лүндээжанцан Австрали Улсын Парламентын төлөөлөгчдийн танхимын дарга ноён Дэвид Хоукер тэргүүтэй төлөөлөгчдөд Улсын Их Хурлын гишүүдийн өмнөөс баяр хүргэж, Монгол оронд тавтай морилохыг хүсэн ерөөв. 


Хуралдаан 17 цаг 25 минутад  дуусав. 


ТАНИЛЦСАН:


ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА 




Н.ЛУВСАНЖАВ


ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА 






Д.ЦЭНДСYРЭН 

УЛСЫН ИХ ХУРЛЫН 2005 ОНЫ ХАВРЫН ЭЭЛЖИТ ЧУУЛГАНЫ

4 ДYГЭЭР САРЫН 15-НЫ ӨДРИЙН ЧУУЛГАНЫ НЭГДСЭН
 ХУРАЛДААНЫ ДЭЛГЭРЭНГYЙ ТЭМДЭГЛЭЛ


Д.Лүндээжанцан: Эрхэм гишүүдийн өдрийн амгаланг айлтгая. Улсын Их Хурлын хаврын чуулганы Засгийн газрын чуулганы мэдээллийн цаг эхэлж байна. Энэ удаагийн мэдээллийн цагт  Онцгой байдлын асуудал эрхэлсэн сайд, Улсын Их Хурлын гишүүн У.Хүрэлсүх «Гамшгийн нөхцөл байдал, хэрэгжүүлж буй арга хэмжээний тухай»  мэдээлэл хийнэ. Хүрэлсүх сайдыг индэрт урьж байна. 


У.Хүрэлсүх:  Эрхэм УИХ-ын дарга аа
  Эрхэм УИХ-ын гишүүд ээ
Монгол Улсын Засгийн газрын гишүүн, Онцгой байдлын асуудал эрхэлсэн сайдын эрхлэх асуудлын хүрээнд гамшгаас урьдчилан сэргийлэх, аврах, хор уршгийг арилгах, хойшлуулшгүй сэргээн босгох чиглэлээр хийж гүйцэтгэсэн ажил, цаашид хийхээр төлөвлөж байгаа арга хэмжээ, зорилтын талаар илтгэе. 

Орчин үед дэлхийн улс орнуудад гамшгаас учруулах хохирол, тааламжгүй үр дагавар нэмэгдэж байгаа нь  энэхүү аюулаас урьдчилан сэргийлэх, гамшгаас хамгаалах асуудлыг улс орон бүхэн өөрийн эдийн засаг-нийгэм, байгаль-цаг уурын одоогийн байдал, цаашдын хандлага, үндэсний аюулгүй байдал, хөгжлийн бодлого, стратеги, боломжтойгоо уялдуулан авч үзэх шаардлага улам бүр нэмэгдсээр байна. 

Судалгаанаас үзэхэд гамшгийн улмаас эд хөрөнгөд учирсан эвдрэл сүйрэл, аврах, нүүлгэн шилжүүлэх үйл ажиллагаа, зам, эрчим хүчний сүлжээ, барилга байгууламжийг засах, сэргээн босгоход гарсан зардал, хүн ам, мал, таримал ургамалд учирсан хохирол зэргийг нийлүүлэн тооцвол сүүлийн 15 жилийн  байдлаар учирсан нийт хохирлын 45 хувь нь Азид, 33 хувь нь Хойт Америкт, 12 хувь нь Европ тивд тус тус ноогдож байна. Дээрх үзүүлэлт нь Ази тивд тохиолдох гамшгийн давтамж их, эдийн засгийн хөгжлийн түвшингээс шалтгаалан учруулах хохирол өндөр байгааг харуулж байна. 2005 оны 1 дүгээр сард Японы Кобэ хотноо хуралдсан Гамшгийн аюулыг бууруулах дэлхийн бага хурлаас сүүлийн 10 жилд   гамшгийн улмаас 478100 хүн амь насаа алдаж, 2,5 тэрбум хүн   гамшигт их бага хэмжээгээр нэрвэгдэн 800 тэрбум гаруй ам.долларын хохирол учирсан талаар албан ёсоор мэдээлсэн. 

2004 онд дэлхийн улс орнуудад тохиолдсон гамшгийн учруулсан эдийн засгийн хохирлын судалгаанаас үзэхэд ган 78.0 сая ам.доллар, үер 150.7 сая ам.доллар, далайн хар салхи 78.1 сая ам.доллар, газар хөдлөлт 144.3 сая ам.доллар, тэсрэлт дэлбэрэлт 40.1 сая ам.доллар, царцааны нүүдэл 73.2 сая ам.долларын хохирол учруулсан байна.

2004 оны сүүлээр Зүүн өмнөд Азийн улс орнуудыг хамарсан аймшигт Цунами хэмээх гамшиг тохиолдож, удаа дараа газар хөдлөн олон хүний амь нас эрсдэж, эдийн засгийн их хэмжээний хохирол сүйрэл учруулсныг дэлхий нийтээрээ мэднэ. 

Ийнхүү дэлхийн цаг агаарын дулаарах эсвэл хүйтрэх үзэгдэл идэвхжиж, экологийн тэнцвэр алдагдаж, хүний буруутай  үйлдэл болон байгалийн холбоотой үер, ган, газар хөдлөлт, түймэр, зуд, хүн, малын гоц халдварт өвчин, далайн хар шуурга, террорист халдлага, дайн самууны гамшгийн тохиолдол нэмэгдсэн нь нэг тив, нэг бүс нутаг, нэг улсын асуудал бус даяар ертөнцийн анхаарал татсан асуудал болоод байна. Иймд  НҮБ-аас 1990-2000 оныг “Гамшгийн аюулыг бууруулах 10 жил” болгон зарлаж байсан юм. 

Дэлхий, тив, бүс нутгийг хамарсан гамшгийн аюулаас урьдчилан сэргийлэх, аврах, хор уршгийг арилгах, сэргээн босгох үйл ажиллагаанд идэвхитэй оролцох, онцгой байдлын байгууллагын техникийн болон хүний нөөцийн чадавхийг нэмэгдүүлэхэд дэмжлэг авах зорилгоор манай улс олон улсын адил төстэй байгууллагуудтай нягт хамтран ажиллах шаардлага зүй ёсоор тавигдаж байна. Бид энэ чиглэлээр анхаарч тодорхой үр дүнд хүрч байгаа хэдий ч цаашдаа улам өргөжүүлэх, бусад улс орны гамшгийн үйл ажиллагаатай танилцах, туршлага судлах, харилцан туслалцах шаардлага өндрөөр тавигдаж байгаа билээ.

Монгол улс нь Олон улсын иргэний хамгаалалтын байгууллагын жинхэнэ гишүүн бөгөөд “Иргэний хамгаалалтын тусламжийн Конвенци”-д нэгдэн ороод ажиллаж байна. 2004-2005 онд гадаад харилцаа, хамтын ажиллагаагаа хөгжүүлэх талаар дараах ажлуудыг хийж гүйцэтгэлээ. Үүнд:

1. НҮБ-ын Гамшгийн үнэлгээ, зохицуулалтын багийг урьж ирүүлэн Монгол Улсын гамшигтай тэмцэх чадавхийг үнэлүүлэн, 33 заалт бүхий зөвлөмж гаргуулан хэрэгжүүлж байна.

2. Олон улсын иргэний хамгаалалтын байгууллагын 16 дугаар чуулга уулзалтад идэвхитэй оролцож, тус байгууллагаас Монгол Улсын Онцгой байдлын байгууллагад аврагчийн иж бүрэн 1000 хувцас, 8 компьютер буцалтгүй тусламжаар олголоо.

3. Сингапур улсад зохион байгуулагдсан “Эрэн хайх, авран туслах олон улсын зөвлөлдөх бүлгийн Ази, Номхон далайн бүсийн уулзалт”-аас гаргасан баримт бичигт Монгол Улсын гамшгаас хамгаалах байгууллагын хүчин чадавхийг бэхжүүлэхэд тусламж үзүүлэхийг бүс нутгийн орнууд, хандивлагчдад уриалга гаргалаа.

4. Швейцарийн холбооны улсад болсон “Гамшгийн аюулаас сэрэмжлүүлэх дэлхийн тогтолцоо” семинараас гаргасан зөвлөмжид Монгол зэрэг гамшигт өртөмхий улсуудад “Гамшгийн аюулаас сэрэмжлүүлэх дэлхийн тогтолцоо”-ны салбар төвийг байгуулах асуудлыг дэмжүүллээ.

5. Монгол Улс, Оросын Холбооны Улсын Засгийн газар хоорондын хэлэлцээрийг хэрэгжүүлэх хамтарсан комиссын ээлжит хуралдааныг ОХУ-ын Красноярск хотноо зохион байгуулж, уг хуралдааны протоколын дагуу Булган, Хөвсгөл, Сэлэнгэ, Завхан, Увс, Дорнод, Хэнтий аймгуудтай хил залгаж байгаа Бүгд Найрамдах Тува Улс, Бүгд Найрамдах Буриад Улс, Чита мужийн Иргэний хамгаалалт Онцгой байдлын Ерөнхий газрын удирдлагуудтай ажлын уулзалт хийж, хил орчмын нутаг дэвсгэрт тохиолдож болзошгүй гамшгаас урьдчилан сэргийлэх, мэдээлэл солилцож хамтран тэмцэх асуудлаар хэлэлцээр байгуулж, 2005 онд хамтран ажиллах төлөвлөгөө гарган ажиллаж байна.

6. Бүгд Найрамдах Унгар Улсын гамшгаас хамгаалах ерөнхий газрын даргыг Монгол Улсад айлчлуулж, Монгол Улсын Онцгой байдлын асуудал эрхэлсэн сайд болон Бүгд Найрамдах Унгар Улсын Дотоод хэргийн сайд нарын “Гамшгаас хамгаалах салбарт хамтран ажиллах хамтарсан мэдэгдэл”-д гарын үсэг зурах, Бүгд Найрамдах Унгар Улсын буцалтгүй тусламжаар Онцгой байдлын Ерөнхий газрын Гамшгаас хамгаалах сургалт, эрдэм шинжилгээний хүрээлэнгийн галын шинжилгээний лабораторийн тоног төхөөрөмжийг шинэчлэх асуудлыг шийдвэрлэхээр тохиролцоод байна.

5. Япон улсад болсон гамшгийн аюулыг бууруулах дэлхийн бага хуралд оролцож, энэ үеэр Японы гадаад хэргийн тэргүүн дэд сайд болон Гамшгийн сайдтай уулзаж хамтын ажиллагааны эхлэлийг тавилаа.

6. Дэлхийн  гамшгийн болон галын байгууллагуудын захирлуудын дэлхийн анхдугаар бага хуралд оролцож технологийн мэдлэг, туршлагаа хоорондоо солилцох замаар түншлэлийг улам идэвхижүүлэх, мэдээлэл солилцох гамшгийн болон галын удирдлагын сүлжээг байгуулах, онцгой байдлын үед ашиглах механизмыг бүрдүүлэх меморандумд гарын үсэг зурлаа.

Үүнээс гадна “Зовох цагт нөхрийн чанар танигдана” гэсэн ардын мэргэн үгийг бодолцон өнгөрсөн оны 12 дугаар сард болсон газар хөдлөлт, далайн хар шуурганд өртсөн Японы ард түмэнд туслах хөдөлгөөнийг улс орон даяар өрнүүлж нийт  66 сая төгрөг буюу 5.7 сая иений тусламжийг Японы засгийн газарт гардуулан өглөө. Үүгээрээ Монголчууд бид зөвхөн бусдаас дэмжлэг авах биш, харин бусдад учирсан зовлонг хамт хуваалцаж чадах ард түмэн гэдгээ дэлхий нийтэд харуулж чадлаа. 

2004 онд гамшгаас хамгаалах салбарт гадаад улс орон, олон улсын байгууллагатай хамтын ажиллагаагаа өргөжүүлэн хөгжүүлж, хоёр улсын хооронд тогтоосон гэрээ, хэлэлцээрийн дагуу үүргээ биелүүлэх, гадаадын ижил төстэй байгууллагатай холбоо тогтоох, хамтарсан дадлага сургууль зохион байгуулах, сургалт семинарт оролцох зэргээр идэвхитэй үйл ажиллагаа явуулсны үр дүнд гадаад харилцаа өргөжлөө.

Цаашид гамшгаас хамгаалах салбарт гадаад улс орон, олон улсын байгууллагатай тогтоосон найрсаг харилцаагаа өргөжүүлэх, идэвхитэй үйл ажиллагаа явуулах, хоёр талт болон олон талт хамтын ажиллагаагаа хөгжүүлнэ.  

2004-2005 оны эхний улирлын байдлаар Монгол оронд тохиолдсон гамшгийн нөхцөл байдал, учруулсан хор уршгийг арилгах, эмзэг байдлыг бууруулах талаар авч хэрэгжүүлсэн арга хэмжээний талаар товч танилцуулъя.
А/ 2004 оны гамшгийн нөхцөл байдлын талаар

2004 онд  улсын  хэмжээнд  давхардсан тоогоор 101 аймаг, нийслэлийн 238 сум, дүүрэгт 2338 удаа аюулт үзэгдэл, осол гарч, 254 хүн гоц халдварт болон халдварт өвчнөөр өвчилж, 1000 гаруй  айл өрх гамшигт өртөж, үүний улмаас 40 гаруй гэр эвдрэн дахин барих боломжгүй болж, гал түймэрт 788 айлын орон гэр, ой, хээрийн түймэрт 110,2 мянга гаруй га ой, 7,7 сая га орчим бэлчээрийн талбай шатаж, гамшгийн улмаас 137 хүн амь насаа алдаж, 28 хүн түлэгдэж гэмтэн эрүүл мэндээрээ хохирч, 3700 гаруй мал хорогдон, улс болон байгууллага, аж  ахуйн нэгж, ард иргэдэд урьдчилсан байдлаар нийт 3,7 тэрбум төгрөгийн хохирол учирсан байна. 

Тохиолдсон гамшиг, учруулсан хохирлыг ангилан авч үзвэл.

-Ой, хээрийн түймэр 79 удаа тохиолдож, 12 аймгийн 42 сумын нутаг дэвсгэр  хамрагдан  517,0 сая төгрөгийн хохирол учруулсан.

-Хүчтэй цасан болон шороон шуурга 14 удаа тохиолдож, 15 аймгийн 32 сумын нутаг дэвсгэрийг хамран, 726,4 сая төгрөгийн хохирол учирсан.

-Үерийн аюул 9 удаа тохиолдож, 7 аймгийн 10 сумын нутгийг хамарч, 76,2 сая төгрөгийн хохирол учруулсан.

-Хүний гоц болон хурц халдварт өвчин 22 удаа тохиолдож  / боом өвчин ороод / , 12 аймгийн 19 сумыг хамарч, 20,4 сая төгрөгийн хохирол учруулсан.

-Малын гоц халдварт шүлхий өвчин Дорноговь аймгийн Алтанширээ, Өргөн, Дэлгэрэх, Айраг, Сайхандулаан, Дундговь  аймгийн Баянжаргалан, Сүхбаатар аймгийн  Баяндэлгэр, Наран, Асгат суманд тохиолдож, 2468 мал устгагдан, 104879 мал дархлаажуулалтанд  хамрагдаж, 455,7 сая төгрөгийн хохирол учруулсан.

-Объектын түймэр 2151 удаа  давхардсан тоогоор 22 аймгийн 44 суманд гарч, 1680,5 сая төгрөгийн хохирол учруулсан.

-Гол, мөрөн, нуурын усанд  унаж  осолдсон золгүй тохиолдол 49 удаа  12 аймгийн 29 суманд гарч,  64 хүн нас барж, 224,9 сая төгрөгийн хохирол учруулсан.

-Сум, галт хэрэгслэлийн осол 3 удаа гарч, 2 хүн нас барсан.

-Гантай буюу гандуу байдал 10 аймгийн 43 сумыг хамарсан.

-Газар хөдлөлтийн магнитуд нь 5 баллаас дээш тохиолдол 1 удаа, хөрсөн доорх жижиг хэмжээний чичирхийлэл дунджаар 300-500 удаа тохиолдсон зэрэг болно.   

 Гамшгаас учирсан хор уршгийг арилгах, хойшлуулшгүй сэргээн босгох арга хэмжээг удирдан зохион байгуулж, мэргэжлийн удирдлагаар ханган ажиллалаа. Өнгөрсөн онд тохиолдсон малын гоц халдварт өвчин, үер усны аюул, ой, хээрийн түймэр, хүчтэй салхи шуурга зэрэг гамшгийн хор уршгийг арилгахад давхардсан тоогоор 12811 хүн, 3524 нэгж техник ажиллаж, 222 хүнийг авран хамгаалж, үерийн аюулаас 58 айлыг нүүлгэн шилжүүлсэн.

Гамшгийн хор уршгийг арилгах чиглэлээр дараах арга хэмжээг зохион байгууллаа. Үүнд:

1. Тохиолдсон гамшгийн цагийн байдал, хор уршгийг арилгах ажлын үр дүн, төр засгийн түвшинд шийдвэр гаргуулах санал, дүгнэлтийг тухай бүрт нь хийж, төр засгийн дээд удирдлагыг 161 удаа мэдээллээр хангасан байна.

2. Монгол Улсын Засгийн газрын 2004 оны 145, 185, 212 дугаар тогтоолоор Хэнтий, Баянхонгор, Өвөрхангай, Сэлэнгэ аймаг, Улаанбаатар хотод тохиолдсон гал түймэр, усны үер, хүчтэй салхины гамшигт нэрвэгдсэн хүмүүст улсын нөөцөөс 19.2 сая төгрөгийн үнэ бүхий 29 иж бүрэн гэр олголоо.

3. Увс аймгийн Улаангом суманд учирсан шар усны үерийн цагийн байдалд дүгнэлт хийж, орон нутгийн удирдлагад мэргэжлийн зөвлөлгөө үзүүлэн болзошгүй гамшгаас урьдчилан сэргийлэх, эмзэг байдлыг бууруулах  зорилгоор далан сувгийг сайжруулах зураг төсөл хийж, даланг барихад шаардлагатай 350 сая төгрөгийн хөрөнгийн асуудлыг УИХ, Засгийн газарт тавьж шийдвэрлүүллээ. 2005 онд эхний ээлжинд 100 сая төгрөг, 2006 онд 250 сая төгрөгийг улсын төсвөөс гаргахаар шийдвэрлэсэн нь  төр засгийн дээд түвшинд гамшгийн эмзэг байдлыг бууруулах талаар бодлогын чанартай арга хэмжээ авч байгаагийн илэрхийлэл юм.

4. Улсын хэмжээгээр өнгөрсөн онд дулааны улиралд нийт нутгийн 60 гаруй хувьд гантай буюу гандуу, түүний дотор 11 аймгийн 33 сумын нутаг гантай байсантай холбогдуулан Монгол Улсын  Засгийн газраас 2004 оны 7 дугаар сард “Өвөлжилтийн бэлтгэл ажлыг эрчимжүүлэх талаар авах зарим арга хэмжээний тухай” 156 дугаар тогтоол гаргасан.

Дээрх тогтоолыг хэрэгжүүлэх арга хэмжээг зохион байгуулах зорилгоор Монгол Улсын Засгийн газраас аймаг, нийслэлийн Засаг дарга нартай цаг үеийн ажлыг эрчимжүүлэх, өвөлжилтийн бэлтгэл ажлыг хангах талаар телефон хурал хийж тодорхой үүрэг, зөвлөмжүүдийг өгсөн бөгөөд Хүнс, хөдөө аж ахуйн яам, Онцгой байдлын ерөнхий газрын  албан даалгавар гаргаж, аймаг, нийслэлийн удирдлага, мал аж ахуйн мэргэжилтнүүдтэй “Бичин жилийн сургамж, мал өвөлжилт” сэдэвт зөвлөлгөөнийг зохион байгуулсан юм.

5. Мал өвөлжилтийн бэлтгэл ажлыг хангах арга хэмжээг улсын дүнгээр нэгтгэн гаргаж, дүнг Засгийн газрын хуралдаанаар хэлэлцэж, 2004-2005 оны мал өвөлжилтийн бэлтгэл ажил 88,5 хувьтай хангасан байна гэсэн дүгнэлтийг хийсэн.

Өвөлжилтийн бэлтгэлийг хангах талаар гарсан Засгийн газрын дээрх тогтоол болон улсын зөвлөлгөөний шийдвэр, өнгөрсөн зуны зуншлага, намаржилтийн байдал зэргийг харгалзан Засгийн газрын холбогдох шийдвэрийн дагуу 2004 оны эцэст Улсын нөөцөд байх ёстой өвсийг 40 хувь, тэжээлийг 10 хувиар нэмж бүрдүүлсэний зэрэгцээ цаг агаарын тааламжтай байсан  5-6 дугаар сард буюу шатахууны үнэ огцом нэмэгдэхийн өмнө төмөр зам болон авто тээврээр 2000 тонн тэжээлийг 11 аймаг дахь улсын нөөцийн салбаруудад байршуулсан нь улсын нөөцийн бүрдүүлэлтийг хангаж бэлэн байдлыг дээшлүүлсэн арга хэмжээ болж өнөөгийн хүндрэл бэрхшээлийн үед тээврийн асуудал гарахгүй байх нөхцөл бүрдүүлж, хамгийн ойр зайнаас түргэн шуурхай хангах нөхцөлийг бүрдүүлсэн юм.

Дүгнэлт: Эдгээр ажил арга хэмжээний үр дүнд мал өвөлжилт, хаваржилтын хүндрэл бэрхшээлийг хохирол багатай даван туулж байна гэж үзэж байна. 

Гэвч өвөлжилт, хаваржилтын нөхцөл байдал байгаль, цаг уурын бэрхшээлийг даван туулах үед зарим аймгуудын өвөлжилтийн бэлтгэл ажлын  үнэлэлт дүгнэлт бодитой бус байгаа нь харагдлаа.

Б/ 2005 оны эхний улирлын гамшгийн нөхцөл байдлын талаар

1.Мал өвөлжилт, хаваржилтын нөхцөл байдал

Он гарсаар 1 дүгээр сарын сүүлийн 10 хоног, 2 дугаар сарын эхний 10 хоногт манай орны нийт нутгаар цас нилээд орж, хүйтний эрч эрс чангарч, хүчтэй салхи шуургатай байсны улмаас Баян-Өлгий, Увс, Ховд, Завхан, Хэнтий, Өмнөговь, Дундговь, Хөвсгөл, Дорнод, Өвөрхангай аймгийн зарим сумдын нутагт мал хаваржилтийн нөхцөл байдал хүндэрсэн байна. Иймээс Онцгой байдлын ерөнхий газраас ахалсан холбогдох яам агентлагуудын  хамтарсан, нөхцөл байдлыг газар дээр нь үзэж танилцан санал дүгнэлт боловсруулах үүрэг бүхий ажлын хэсгийг Завхан, Баян-Өлгий, Хэнтий, Өмнөговь, Сүхбаатар аймгуудад ажиллуулав.

Энэ оны 3 дугаар сарын 31-ны байдлаар мал өвөлжилт, хаваржилтын нөхцөл байдал хүндэрсэн аймгуудад нийт 160 гаруй мянган толгой мал хорогдоод байгаагийн ихэнх хувийг Баян-Өлгий, Увс, Сүхбаатар, Завхан аймгийн малын хорогдол эзлэж байгаа юм. 

Дээрх нөхцөл байдалтай холбогдуулан дараах арга хэмжээг зохион байгуулаад байна. Үүнд:

1. Орон нутагт ажилласан ажлын хэсгүүдийн дүгнэлтийг үндэслэн нөхцөл байдлын тухай асуудлыг Засгийн газрын хуралдаанаар 4 удаа хэлэлцсэн. 

2. Эхний ээлжинд өвөлжилтийн байдал хүндэрч эхэлсэнтэй холбогдуулан төрийн зүгээс малчдад үзүүлэх дэмжлэгийг цаг алдахгүй хэрэгжүүлэх, малыг тарга хүчээ алдаж сульдахаас урьдчилан сэргийлэх зорилгоор улсын нөөцийн өвс, тэжээлийн хадгалагдсан байдлыг харгалзан үзэж хоёроос дээш жил өнжсөн өвсний үнийг 30 хувь, тэжээлийг 10 хувь, нэг жил өнжсөн өвсийг 15 хувь, тэжээлийг 5 хувь бууруулан, 2004 онд бэлтгэгдсэн өвс, тэжээлийг балансын үнээр нь тус тус худалдан борлуулах шийдвэр гаргаж хэрэгжүүлсэн. 

3. Малын бэлчээр хомсдож, малчдын бэлтгэсэн өвс, тэжээл, эм тариа дуусан, тэдний төлбөрийн чадвар доройтож, мал өвөлжилт, хаваржилтын байдал хүндэрч эхэлсэн тул улсын нөөцөөс малыг сувилж, тэнхрүүлэх зориулалттай эм, био бэлдмэл болон өвс тэжээлийг эргэн төлөгдөх нөхцөлөөр олгох тухай Засгийн газрын тогтоолууд гарган хэрэгжүүлж, тухайн аймаг дахь улсын нөөцийн салбаруудад байсан өвс, тэжээл дууссан нөхцөлд зэргэлдээ аймгууд дахь улсын нөөцийн салбаруудаас олгох арга хэмжээг авснаас гадна зарим аймгуудад хаагдсан зам давааг онгойлгох, машин механизмын шатахууны үнэ болон өвс тэжээлийг сумдад хүргэх тээврийн зардалд шаардагдах 99,6 сая төгрөгийг Засгийн газрын нөөц хөрөнгөнөөс гаргаж, бодитой дэмжлэг үзүүлэв.    

4. Хаваржилтийн хүндрэл бэрхшээлийг хохирол багатай даван туулахад малчдад туслах, дэмжлэг үзүүлэх, тэдний эрүүл мэнд, нийгмийн хамгаалалын талаарх хүндрэл бэрхшээлийг холбогдох яам, агентлаг, төрийн бус байгууллага, олон улсын байгууллагуудтай хамтран шийдвэрлэж ирлээ.

2. Эрчим хүч, дулаан хангамжийн доголдлын нөхцөл байдал

2005 оны 2, 3 дугаар сард Өмнөговь аймгийн Даланзадгадын дулааны цахилгаан станцад эвдрэл гарсаны улмаас эрчим хүч, дулаан тасалдаж, Завхан аймгийн Улиастайн дулааны станц хэрэглэсэн шатахууныхаа үнийг төлөлгүй өр зээлийн хуримтлал бий болсоны улмаас шатахуун нийлүүлэлт зогсч, хөлдөлтийн аюул нүүрлэн онцгой нөхцөл байдал үүссэнтэй холбогдуулан дараах арга хэмжээг хэрэгжүүлсэн байна. Үүнд:

а/ Өмнөговь аймгийн Даланзадгадын дулааны цахилгаан станцын хэвийн ажиллагаа доголдож эрчим хүч, дулааны хангалт хүндэрч аваарын горимд шилжсэн учир Засгийн газрын 2005 оны 45 дугаар тогтоолоор Засгийн газрын нөөц хөрөнгөөс 175.0 сая төгрөг, мөн аваарын дизель станцыг ажиллуулахад зориулан улсын нөөцөөс 30.0 тонн дизель түлшийг зээлээр олгож тээвэрлэн хүргэснээр хөлдөлтийн аюулаас урьдчилан сэргийлсэн юм.

Энэ нөхцөл байдалтай холбогдуулан салбарын яам, агентлагаас мэргэжлийн албан тушаалтнуудаас бүрдсэн ажлын хэсгийг томилон ажиллуулж Даланзадгадын дулааны цахилгаан станцын доголдолын шалтгааныг тогтоож дүгнэлт гаргуулан дулааны станцын хэвийн үйл ажиллагааг хангах талаар холбогдох яамдад тодорхой саналыг тавиад байна.

б/ Завхан аймгийн эрчим хүчний салбар дизель түлшний хангалтыг “ЖАСТ”, “ЖАМП” зэрэг нефть бүтээгдэхүүн нийлүүлэгч компаниудаас авч байсан боловч орон нутгийн өмчид шилжсэнтэй холбогдуулан Завхан аймаг дахь НИК хувьцаат компанитай гэрээ байгуулан түлшний үнийг зах зээлийн үнээс 20-30 төгрөгөөр бууруулж 63.8 сая төгрөгөөр зардал хэмнэх боломж бүрдүүлсэн гэх боловч 2004 оны сүүлийн улиралд дизелийн түлшийг нормоос нь хэтрүүлэн хэрэглэсэн болон “ЖАМП” компанид 61.9 сая, “НИК” хувьцаат компанид 595.6 сая, бүгд 657.5 сая төгрөгийн өртэй ажиллаж ирсэн байна. Үүний улмаас 2 дугаар сарын 15-ны өдрөөс түлш нийлүүлэлтийг зогсоосноос тус аймгийн эрчим хүч, дулааны хангамжид хүндрэл учирч онцгой нөхцөл байдал бий болсонтой холбогдуулан Засгийн газрын шийдвэрээр тус аймгийн 2005 оны төсвөөс 282.0 сая төгрөгийн урьдчилгааг олгосон.

Аймгийн эрчим хүчний үйлдвэрт шатахууны үнийн урьдчилгааг олгох болсонтой холбогдуулан эрчим хүчний үйлдвэрлэлтэнд шатахуун зарцуулалтыг багасгах, болзошгүй хөлдөлтөөс урьдчилан сэргийлэх зорилгоор холбогдох яам, агентлагаас томилогдсон ажлын хэсэг аймгийн Засаг даргатай хамтран шийдвэр гаргаж, 1 дүгээр зэрэглэлийн эмнэлэг, сургууль, цэцэрлэгт халаалт өгдөг уурын зуухыг эрчим хүчээр байнга хангах, гэр хороолол, орон сууц, аж ахуйн нэгж, байгууллагад хязгаарлалтын горимоор эрчим хүчээр хангах арга хэмжээ авч ажиллуулсан байна.

Завхан аймагт ажиллаж байх үед тус аймгийн удирдлагаас ирэх жилийн эрчим хүчний хангалтын хүндрэл бэрхшээлээс урьдчилан сэргийлэх арга хэмжээг хэрэгжүүлэхтэй холбогдуулан:

-Тайширын усан цахилгаан станцыг ашиглалтад оруулах хугацааг 7 дугаар сар хүртэл наашлуулж хөрөнгө оруулалт, материалын хангалтын асуудалд төрийн зүгээс онцгой анхаарах

-Баянхонгор аймагт ашиглагдаж байсан ГТ-72КП дизель станцыг балансаар шилжүүлэх

-Баянтэс, Тэс сумдын эрчим хүчний шугамыг Бүгд Найрамдах Тува Улсын эрчим хүчний системтэй холбох зэрэг хүсэлт тавьсныг холбогдох яамдад уламжлаад байна.

3.Мал, амьтны халдварт өвчний нөхцөл байдал

Он гарсаар Сэлэнгэ аймгийн Сант, Дорнод аймгийн Халх гол, Увс аймгийн Малчин, Булган аймгийн Гурванбулаг суманд боом өвчний 4 тохиолдол гарч 1 хүн өвчилж, 13 толгой мал хорогдоод байгаа нь боом өвчний гаралт буурахгүй байх төлөв харагдаж байна. Малын халдварт боом өвчний голомт нэмэгдэж байгаад дүгнэлт хийж Онцгой байдлын ерөнхий газар, Хүнс, хөдөө аж ахуйн яам, Улсын мэргэжлийн хяналтын газраас боом өвчний эрсдлийн үнэлгээ хийж идэвхитэй голомтуудыг тогтоон урьдчилан сэргийлэх арга хэмжээг хэрэгжүүлэх төлөвлөгөө боловсруулан ажиллаж байна. Боом өвчний голомтод хорио цээрийн хязгаарлалтын дэглэм тогтоож, хүн, малыг вакцинжуулалтад бүрэн хамруулахын зэрэгцээ ариутгал халдваргүйжүүлэлтийн ажлыг чанартай зохион байгуулж, цаашид тархах нөхцлийг таслан зогсоох арга хэмжээ байна.

4. Ой, хээрийн түймэр, шар усны үерийн нөхцөл  байдал

Он гарсаар Булган, Хөвсгөл, Сэлэнгэ, Төв, Хэнтий аймгийн 7 суманд 7 удаа ой, хээрийн түймэр гарч 176,2 га талбай түймэрт өртөж, түймрийг унтраах ажилд нийт Онцгой байдлын асуудал эрхэлсэн байгууллагын 30 албан хаагч, Хилийн цэргийн албан хаагч болон ард иргэд 235 хүн, 15 машин, техник ажиллажээ. Дээрх ой, хээрийн түймэр нь ил гал, тракторын яндангийн оч, оршуулгын ёслолын дараа асаалттай орхисон арц, хүжний гал зэргээс гарсныг тогтоогоод байна. 

Ийнхүү байгал цаг агаарын нөхцөл байдлаас шалтгаалан өнөөдрийн байдлаар манай улсад ой, хээрийн түймэр гарах, шар усны үер болох магадлал их байгаа тул “Ой, хээрийн түймэр, шар усны үерээс урьдчилан сэргийлэх ажлыг эрчимжүүлэх тухай” аймаг, нийслэлийн Засаг дарга нарт хандан Онцгой байдлын асуудал эрхэлсэн сайдын албан даалгавар, нийслэл, аймгийн Онцгой байдлын газар, хэлтсүүдэд Онцгой байдлын ерөнхий газрын даргын тушаал гарган  хүргүүлэн, хэрэгжилтэнд нь хяналт тавин ажиллаж байна.

5. Бусад нөхцөл байдал

0н гарсаар объектын гал түймэр 691 удаа гарч, гал түймэрт 17 хүн амь эрсдэж, 22 хүн түлэгдэж гэмтэн, 136 толгой мал, 354 гэр, орон сууц, 74 машин техник, 16 малын хашаа саравч шатаж, улс, ард иргэдийн өмч хөрөнгөнд 522,6 сая төгрөгийн хохирол учруулаад байна. Мөн хөдөө орон нутагт малчид нутаг сэлгэн нүүдэл хийхдээ өвөлжөөндөө үнс нурмаа ил задгай унтраалгүй орхисноос хүчтэй салхинд сэргэж өвөлжөө бууц шатах тохиолдол хэд хэдэн удаа гарч, зарим нөхцөлд гэмт хэргийн ул мөрөө баллахын тулд санаатайгаар галдан шатаасан тохиолдол гарсан болно. 

Сүүлийн үед зах зээл дээрх төмрийн үнэ өссөнтэй холбогдуулан үүсч байгаа сөрөг үзэгдэлүүдийн нэг бол сум галт хэрэгсэлийн дэлбэрэлтийн осол юм. Цэргийн ангиудын байрлаж байсан газруудад булж орхисон сум, галт хэрэгсэлийг ухаж авах явдал их гарч байгаагаас өнгөрсөн онд ийм төрлийн осол  Дорнод  аймагт 2, Баянзүрх дүүрэгт 1 удаа гарч, 2 хүн амь насаа алдан, 1 хүн гэмтсэн юм. Гэтэл 2005 оны 3 дугаар сард Улаанбатар хотоос Дорнодод төмөр ачиж очсон автомашины төмрийн хогон дундаас танкийн 30 гаруй сум илэрсэнээс 3 нь тэсрүүлэгчтэйгээ байсан нь цаашид осол гарахгүй гэх баталгаа үгүй байгааг харуулж байгаа бөгөөд уг асуудлыг Тагнуулын байгууллагын шугамаар шалгуулж байна. Үүнтэй холбогдуулан Дорнод аймагт сум галт хэрэгсэлийг илрүүлэн устгаж аюулгүй болгох, тэмдэгжүүлэх арга хэмжээг мэргэжлийн байгууллагуудтай хамтран хэрэгжүүлсэн бөгөөд цаашид энэ ажлыг улам эрчимжүүлэх шаардлага байгаа юм.

Үүний зэрэгцээ энэ он гарсаар Говь-Алтай аймаг, нийслэлийн Багахангай дүүрэгт уурын зуухны тогоо, Дорнод аймгийн төвд сантехникийн шугам тус тус дэлбэрсэн осол гарч 1 хүн амь насаа алдаж, 6 хүн бэртэж гэмтсэн бөгөөд хамгийн сүүлд Өвөрхангай аймгийн төвд айлын өвлийн байшинд  дэлбэрэлт болсоноос бүрэн нурж, 1 хүн нас барсан хэрэг гарсан байна. 

Өнөөдрийн байдлаар он гарсаар Монгол Улсын хэмжээнд хот суурин газарт үүссэн дулааны шугамын хөлдөлт Хөвсгөл, Завхан аймаг, Нийслэлийн Баянзүрх дүүрэгт 3, шуурганд малтайгаа уруудсан тохиолдол Сүхбаатар, Дорнод, Дорноговь аймаг, нийслэлийн Налайх дүүрэгт 5, автомашинтай болон морьтой мөсөнд цөмөрсөн тохиолдол Увс, Хөвсгөл аймагт 4, малын халдварт боом өвчин Сэлэнгэ, Дорнод, Увс аймагт 3, хөлдөж нас барсан золгүй тохиолдол Завхан, Дархан-Уул аймагт 2, Уурын зуух, сантехникийн шугамын дэлбэрэлт Говь-Алтай, Дорнод аймаг, нийслэлийн Багахангай дүүрэгт 3, эрчим хүчний томоохон доголдол Завхан, Өмнөговь аймагт 2, цаг агаарын аюулт үзэгдэл Дорнод, Хэнтий, Сүхбаатар аймагт 2, үйлдвэрлэлийн осол Орхон аймгийн Уулын баяжуулах Эрдэнэт үйлдвэрийн бутлуурын цехэд 1 удаа тус тус гарч,  аюулт үзэгдэл ослын улмаас 22 хүн нас барж, 40 хүн хүнд хөнгөн хэлбэрээр гэмтлээ.

 Гамшгаас хамгаалах чадавхийг дээшлүүлэх талаар

Онцгой байдлын байгууллага нь гамшгаас хамгаалах тухай хууль тогтоомж, Засгийн газрын шийдвэрийг хэрэгжүүлэх, гамшгаас урьдчилан сэргийлэх, аврах, хор уршгийг арилгах, хойшлуулшгүй сэргээн босгох арга хэмжээг удирдан зохион байгуулах, мэргэжлийн удирдлагаар хангах, гамшгаас хамгаалах бүх шатны байгууллагуудыг шинэчлэн байгуулах, тэдгээрийн үйл ажиллагааны эрх зүйн орчинг бүрдүүлэх, төрөөс иргэдэд үзүүлэх үйлчилгээг чанартай, хурдан шуурхай хүргэх, үр нөлөө бүхий ажлын албыг төлөвшүүлэхэд үйл ажиллагаагаа чиглүүлэн ажиллаж байна.

2004 онд НҮБ-ын Хөгжлийн хөтөлбөрийн “Монгол Улсад гамшгийн аюулыг бууруулах, менежментийн тогтолцоог боловсронгуй болгох нь” төслийн багтай хамтран “Монгол Улсын гамшгийн удирдлагын шинэчлэлт” сэдэвт Үндэсний бага хурлыг зохион байгуулсан билээ. Уг хурлыг зохион байгуулснаар гамшгаас хамгаалах төрийн бодлогын үндэсийг оновчтой томъёолох, гамшгийн удирдлагын шинэчлэлтийн тулгамдсан асуудлуудад төр засаг, төрийн болон төрийн бус байгууллага, олон нийтийн анхаарлыг хандуулах, шинэчлэлтийн явцад үнэлэлт дүгнэлт өгч цаашдын бодлого, зорилтыг тодорхойлоход ач холбогдолтой арга хэмжээ боллоо.

Саяхан “Гамшгаас хамгаалах зорилт-2005” улсын анхдугаар зөвлөлгөөнийг Онцгой байдлын ерөнхий газар, харъяа нэгж, гамшгаас хамгаалах улсын албад болон орон нутгийн зарим удирдлага, аймаг, нийслэл, дүүргийн Онцгой байдлын газар, хэлтэс, төрийн бус байгууллагын төлөөлөгч оролцуулан зохион байгуулж, гамшгаас хамгаалах арга хэмжээг зохион байгуулах удирдамж, түүнийг хэрэгжүүлэх төлөвлөгөө гарган хэрэгжүүлж байна. Энэхүү удирдамж нь 2005 онд гамшгаас хамгаалах чиглэлээр мөрдөх, хэрэгжүүлэх үндсэн баримт бичиг, гарын авлага болохоос гадна гамшгаас хамгаалах чиг үүрэг бүхий байгууллага, албан тушаалтны үйл ажиллагааг уялдуулан зохицуулах механизм болж чадлаа.

Гамшгаас хамгаалах чадавхийг дээшлүүлэхэд учирч байгаа хүндрэл бэрхшээлийн талаар

Онцгой байдлын байгууллагын гамшгаас аврах ажлын зориулалттай багаж хэрэгсэл, тоног төхөөрөмжүүд нь хуучирсан, газар хөдлөлт, дэлбэрэлтийн нуранги, үер уснаас аврах багаж хэрэгсэл огт байгаагүй бөгөөд шинээр бүрдүүлэх шаардлагатай байна. Объектын түймэр болон үер усны гамшгийн голомтод ажиллахад зориулалттай тусгай техник багаж хэрэгсэл хэт хуучирч, баг, хүчилтөрөгчийн баллон зэрэг зайлшгүй шаардлагатай тоног төхөөрөмжгүй боллоо.

Онцгой байдлын ерөнхий газрын харъяа аврах отряд, салбаруудын багаж, техник хэрэгслийн хангалт нь 0.5-10.0 хувьтай байна. Одоо тус газрын харъяа аврах болон гал унтраах анги, салбаруудад ОХУ-ын бараг 20-30 жилийн өмнө үйлдвэрлэгдсэн ГАЗ-66, ЗИЛ-131 машин үүрэг гүйцэтгэж байгааг эс тооцвол өөр авран хамгаалах зориулалттай машин техник, аврах багаж хэрэгсэл үндсэндээ байхгүй  байна. 

Онцгой байдлын байгууллагын хэмжээнд ашиглагдаж байгаа шүхэр, шүхрийн дагалдах хэрэгслийн хадгалалт, ашиглалтын хугацаа 2004-2005 онд дуусч байгаа бөгөөд 2000 оноос хойш хөрөнгө оруулалтаар шүхрийн шинэчлэл хийгдээгүй учир дээрх шүхэр, шүхрийн дагалдах хэрэгслийг хөрөнгө оруулалтаар авах шаардлагатай байна. 

Онцгой байдлын ерөнхий газрын Гамшгаас хамгаалах сургалт, эрдэм шинжилгээний төвийн цацраг, химийн хяналтын багаж хэрэгсэл нь 1960-1970 онд үйлдвэрлэгдсэн бөгөөд шинжилгээний орчин үеийн стандартын шаардлагыг хангахгүй хуучирсан, шинжилгээнд хэрэглэдэг бодис, урвалж нь дууссан, ийм төрлийн цацраг, химийн багажуудыг үйлдвэрлэхгүй байгаагаас сэлбэг олдохоо больсон. Мөн 1980-аад онд үйлдвэрлэгдсэн, задгай агаарт байгаа бага бөөмнөрөл бүхий хорт бодисоос хамгаалах зориулалт бүхий хамгаалах чадвараа алдсан хамгаалах хэрэгслийг ашиглаж байна. Эдгээр нь тохиолдож болзошгүй үйлдвэрийн ослын үед битүү хязгаарлагдмал орон зайд өндөр бөөмнөрөл бүхий цацраг, химийн хорт бодисоос хамгаалах үүрэг гүйцэтгэх боломжгүй юм.

Хэдийгээр манай орон харьцангуй тайван ч гэсэн дэлхий нийтийн жишгээс харахад хорлон сүйтгэх ажиллагаа гарч болзошгүй байгаа бөгөөд химийн хортой бодис хэрэглэж үйлдвэрлэл явуулж байгаа аж ахуйн нэгж, байгууллага нэмэгдэж байгаа өнөө үед ямарваа үйлдвэрлэлийн осол, хорлон сүйтгэх ажиллагаа болсон тохиолдолд хэрэглэсэн химийн бодис болон тусгай бодисыг илрүүлэх багаж хэрэгсэл байхгүй, түүнээс хамгаалах боломжгүй байгаа нь бүх нийтийг сэтгэл зовоож байгаа юм.

Тав. Гамшгаас хамгаалах чадавхийг дээшлүүлэх зорилтын талаар
Гамшгаас хамгаалах чадавхийг дээшлүүлэх талаар дараахи арга хэмжээнүүдийг авч  ажиллах зайлшгүй шаардлага тавигдаж байна.

Эрх зүйн орчинг боловсронгуй болгох хүрээнд

-Улсын нөөцийн тухай хууль, гамшгаас хамгаалах талаар төрөөс баримтлах бодлого, гамшгаас хамгаалах чадавхийг дээшлүүлэх үндэсний хөтөлбөр зэрэг бодлогын баримт бичгийг боловсруулан Засгийн газар, Улсын Их Хуралд өргөн мэдүүлж шийдвэрлүүлэх шаардлагатай байгаа.

-Онцгой байдлын байгууллагын албан хаагчийн дүрэмт хувцасны эдэлгээний хугацаа тогтоох тухай асуудлыг Засгийн газарт өргөн мэдүүлж шийдвэрлүүлэх шаардлага тавигдаж байгаа.

Гамшгаас урьдчилан сэргийлэх, аврах, хор уршгийг  арилгах, хойшлуулшгүй сэргээн босгох арга хэмжээний төлөвлөгөө боловсруулан, Засгийн газарт өргөн мэдүүлж ажиллах шаардлага тавигдаж байна. 

Гамшгаас хамгаалах хүч хэрэгслийг бэхжүүлэх чиглэлд ч анхаарал тавьж ажиллах зайлшгүй шаардлага бий боллоо. 

-Аврах, гал унтраах зориулалттай багаж хэрэгсэл, тоног төхөөрөмж, хувцас хэрэглэлээр хангах, онцгой байдлын байгууллагын материаллаг бааз, улсын нөөцийн агуулахын аж ахуйг шинэчлэх, жил тутам шаардлагатай 2.5 тэрбумаас доошгүй хөрөнгийг 2005-2008 онуудад улсын төсөвт тусгаж байж эхний ээлжинд  үүрэг гүйцэтгэх боломжийг бүрдүүлэх шаардлага нэн чухлаар тавигдаж байна.

-Гамшгаас хамгаалах сургалтын үр өгөөжийг дээшлүүлж, ард иргэдийг аюулгүй амьдрах арга ухаанд сургах шаардлага тавигдаж байна.

-Мэргэжлийн боловсон хүчин бэлтгэх тогтолцоо бүрдүүлж, мэргэжлийн боловсон хүчин бэлтгэх, дээд боловсрол олгох сургууль, дамжааг нээж ажиллуулах шаардлагатай болж байна. Гамшгийн удирдлага хөгжсөн улс орнуудад боловсон хүчин сургаж бэлтгэх, хамтарч ажиллах чиглэлд тодорхой арга хэмжээ авч хэрэгжүүлэх шаардлагатай байгаа юм.

-Гамшиг судлал, гамшгийн удирдлагын онолын суурь судалгааг хөгжүүлж, гамшгийн хор уршгийг арилгах арга ажиллагааг төлөвлөгөөний дагуу зохион байгуулж, үйл ажиллагааны үр өгөөжийг дээшлүүлэх явдал чухал юм.

-Гамшгийн мэдээлэл, холбооны сүлжээг боловсронгуй болгох.

-Гадаад харилцаа, хамтын ажиллагааг өргөжүүлж,  олон улсын тусламж дэмжлэгээр төсөл, хөтөлбөр хэрэгжүүлэх.

-Болзошгүй гамшгаас урьдчилан сэргийлэх сэрэмжлүүлэг мэдээллийг шуурхай хүргэх тогтолцоог бүрдүүлэх.

-Гамшгаас хамгаалах хууль тогтоомжийн хэрэгжилтэд хяналт тавих.

-Улсын нөөцийн байршил, бараа материалын нэр төрөл, тоо хэмжээг боловсронгуй болгох асуудлыг боловсруулж Засгийн газраар шийдвэрлэх явдал тавигдаж байгааг та бүхэнд хэлэхийг хүсч байна.

Эдгээр асуудлыг шийдвэрлэхэд УИХ-ын эрхэм гишүүд Та бүхний зүгээс бодитой тусалж, Онцгой байдлын байгууллагын тогтолцоог улам боловсронгуй болгох, түүний чадавхийг дээшлүүлэхэд нааштай үр дүн гарна гэдэгт сайдын хувьд итгэж байна.

Анхаарал тавьсанд баярлалаа. Илтгэж дууслаа.

Д.Лүндээжанцан: Хүрэлсүх сайдад баярлалаа. Одоо асуулт асуух гишүүд нэрсээ ирүүлнэ үү. 

Одхүү гишүүнээр асуулт асуух гишүүдийг тасаллаа. Хугацаатай, хугацаагаа баримталж асуултаа тавина. Гүндалай гишүүн асуултаа асууя.

Л.Гүндалай: Хуучин иргэний хамгаалалтын яам гэж байсан. Танайх хэдэн хүнтэй байна.  Их хэмжээний түймэр, гал ус байгалийн гамшигтай тэмцэхэд яам юм уу газар идэвхтэй ажиллах нь зүйтэй. Хамгийн гол нь хүний үйл ажиллагаанаас болж байгаа, хүний өөрийн хийсэн гамшиг, хүнсээр гачигдах ч юм уу, хүмүүс өөрсдийн хайнгаас болж мөсөн дээгүүр явж байгаад  хөлөө гэмтээх ч юм уу, энэ бүхнийг хамруулаад гамшиг гэж нэрлээд байгаа нь зэрэг нь гамшгийн сайдын эрхэлж байгаа ажил нь тодорхой юу юу тусгаж байна вэ? Би бол байгалийн том том  гамшгуудыг хэлж байгаа байх. Yер ус болоод Цунами шиг юм болно гэсэн ойлголт байхгүй. Том хэмжээний газар хөдлөлт, их хэмжээний байгалийн өөр янз бүрийн гамшиг Монголд тохиолдохгүй байх гэж бодож байна.  

Хавар болоход маш их түймэр гардаг. Түймрээс сэргийлж ямар юм хийх вэ? Монголын 2О хувь дөнгөж ой модтой.  Энэ мод маань үнэхээр шатаж дуусах ийм аюулд нэрвэгдээд байгаа. Дэлхий тэр чигээрээ хуурайшиж байгаа.  Мөн ой модтой холбогдуулаад Сибирийн хүр  хорхой  ер нь жил болгон Монгол руу дайрч орж ирж байдаг. Энэ гамшиг мөн үү? Мөн их хэмжээний мод сүйдэж экологийн гамшиг учирч байна. Энэ  танай хийх ажил мөн үү? Энэ тал дээр ирэх зун  ямар арга хэмжээ авах гэж байна вэ? Мөн  одоо малчиддаа ямар нэгэн байдлаар тусламж үзүүлсэн үү? Өнгөрсөн өвөл зарим нэг газар хүнд хэцүү байсан.  Яг бодитой ямар тусламж үзүүлж байсан бэ энэ талаар би сайн мэдээлэл авч чадсангүй. Яамныхаа ажилтнуудын тоог хэлээд, үйл ажиллагааг тодруулж хэлмээр байна. Баярлалаа. 

Энд ийм зүйл хэлэх гэсэн юм. Сүхбаатарын талбай дээр 5 хүн явж байгаад өвөл их гялгар юмаар хийсэн байна билээ. Хальтираад уначихвал гамшиг болчих гээд байна, миний ойлгосон ойлголтоор бол, үүнийг тодруулмаар байна. Яг ямар асуудал хариуцаад байна,юу болоод байгаа юм бэ? З хүн усанд живбэл гамшиг болчихоод байгаа юм уу,  5 хүн Сүхбаатарын  гялгар талбай дээр хальтираад уначихвал Монгол улсад гамшиг тохиолдох гээд байна уу?  үүнийг сайн тодруулж авмаар байна.

Д.Лүндээжанцан: Өнөөдрийн Засгийн газрын мэдээлэлд оролцож байгаа хүмүүсийг танилцуулъя. П.Даш -ОБЕГ-ын дарга, Д.Базарсад -Сайдын зөвлөх,   Т.Ганболд -ОБЕГ-ын дэд дарга, П.Баттогтох-Төрийн захиргааны удирдлагын газрын дарга, Т.Бадрал-Стратеги төлөвлөлт, гадаад харилцааны газрын дарга, Л.Алтангэрэл        -Улсын нөөц,  холбоо хангалтын газрын дарга, Д.Батбаатар -Мэргэжлийн улирдлагын газрын дарга, И.Бямбарагчаа-Санхүү, хөрөнгө оруулалтын хэлтсийн дарга, Л.Баяржаргал  -Сургалт, эрдэм шинжилгээний хүрээлэнгийн захирал гэсэн хүмүүс оролцож байна. Ингээд асуултанд хариулъя.


У.Хүрэлсүх: Их баярлалаа. Гүндалай гишүүний асуултанд хариулъя. Заримыг нь манай мэргэжлийн хүмүүс хариулна биз дээ гэж бодож байна.


Монгол Улсын Их Хурал байгуулагдсаны дараа Монгол Улсын Засгийн газрын бүтэц бүрэлдэхүүнийг тогтоосон. Yүнд  Онцгой байдлын асуудал эрхэлсэн Монгол Улсын сайдтай болгосон. Yүнийг манай ард иргэд сайхан хүлээж авч байгаа гэж би дотроо бодож байгаа. яагаад гэвэл гамшгийн осол, гамшгаас гарч байгаа хохирол, зөвхөн дэлхий ертөнцийн хэмжээнд битгий хэл манай улс орны хэмжээнд нэлээн хүндрэлтэй зүйлүүд бий болсон. Бид зөвхөн ган, зуд гэдэг л зүйл ярьж байгаа. Yүнээс гадна олон гамшгууд бий, осол аваар, үер ус, малын болон хүний гаралтай өвчин зовлон гээд. Харин хаа очиж манай улсад төдийлөн томоохон хэмжээний гай зовлон, гамшиг тохиолдохгүй байгаад бид нар их баярладаг. Тэгэхдээ энэ бол  тохиолдож болзошгүй зүйл гэдэг нь ойлгомжтой. Гамшгаас хамгаалах байгууллага зөвхөн гамшиг гарсан үед ажилладаг байгууллага бас биш. Түүнээс урьдчилан сэргийлэх, учирсан хохирлыг арилгах,  хамгаалах чиглэлд ажилладаг байгууллага гэдгийг хэлэхийг хүсч байна. 


Онцгой байдлын ерөнхий  газрын нийт бие бүрэлдэхүүн З136 хүн ажиллаж байна. Yүний дийлэнх нь  гал сөнөөгчид болон аврагчид байдаг, шүхэрчид байдаг. Чиглэл чиглэлийн аврагч нар үүнд ажиллаж байгаа, химийн, усны, гал түймрийн, аврах албаныхан гээд. Энэ хүмүүсийн нийт тоо 3000 гаруй манайд ажиллаж байгаа гэдгийг хэлэхийг хүсч байна. Нийтдээ 672 офицер ажиллаж байна. 2048 ахлагч ажиллаж байна. Энгийн албан хаагч 416 хүн ажиллаж байгаа гэдгийг хэлмээр байна. 


Онцгой байдлын ерөнхий  газар байгуулагдаад жил гаруй хугацаа өнгөрч байна.  Улсын нөөцийн газар, Иргэний хамгаалалтын газар, Гал түймэртэй тэмцэх гэсэн  З газар нийлж Онцгой байдлын ерөнхий газар  гэж байгуулсан байгаа.


П.Даш: Манай байгууллага бүх яамдуудын хэрэгжүүлэх ёстой үйл ажиллагаагий нь авч  хэрэгжүүлээд байдаг тийм байгууллага бас хараахан биш. Гамшиг гэж аюулт үзэгдэл, техникийн холбогдолтой осол, алан ядах ажиллага, дэлбэрэлтийн улмаас олон хүний эрүүл мэнд, амь нас хохирох, мал амьтан олноор хорогдох, эд хөрөнгө, хүрээлэн байгаа  орчинд улс орон нутгийн дотоод нөөц бололцооноос давсан хохирол учрахыг хэлнэ гэж ингэж тодорхойлсон байдаг. Энэ үйл ажиллагааг явуулахын тулд ямар хүч хэрэгсэл  ажилладаг юм гэхээр, орон тооны хүч хэрэгсэл бол саяны сайдын хэлсэн 3136 хүний хувьд байж байгаа. Орон тооны бус томилгоотой 40 гаруй мянган хүн, нийтдээ 50-иад мянган хүн энэ үйл ажиллагааг шууд гардан хэрэгжүүлдэг юм. Энэ дээр гамшгаас хамгаалах чиг үүргийг хэрэгжүүлэх зорилгоор мэргэжлийн дагуу  тодорхой үүрэг хүлээх улсын болон  аймаг, нийслэл сум дүүрэг, баг хорооны  орон тооны албадууд ажиллана гэж хуульд заасан байдаг. Энэ хууль дээр ямар ямар алба ажиллахыг нь заасан байгаа. Тухайлбал байгалийн болон химийн аюулыг  үнэлж мэдээлэх алба, эрүүл мэндийн алба, хүнс, хөдөө аж ахуйн алба, түлш эрчим хүчний алба, хэв журам сахиулах алба, сурталчилгааны алба,  мэдээлэл  харилцаа, холбооны алба,  цацрагийн аюулаас хамгаалах алба,   зам тээврийн алба, барилга, хот байгуулалтын алба, мэргэжлийн хяналтын алба гээд маш олон албадуудыг хуулиар  ингээд нэрийг нь заагаад өгсөн байгаа. Тэгэхээр энэ алба үндсэндээ тэр яамыг хэлж байгаа юм. Яагаад гэвэл энэ хуулиар тухайн албыг тухайн  байгууллагын төрийн захиргааны төв байгууллагын дарга нь удирдана гээд. Энэ олон байгууллагын үйл ажиллагааг  уялдуулан зохицуулах тэр үүргийг онцгой  байдлын байгууллага, онцгой байдлын асуудал эрхэлсэн сайд хуулиар хүлээсэн байдаг.


Тийм учраас бидний ярьж хөөрч байгаа зүйлүүд, бусад яамдын юмыг аваад яриад байгаа юм  шиг боловч үнэхээр энэ чиглэлийн гамшгийг гаргуулахгүй байх түүнээс урьдчилан сэргийлэхэд чиглэсэн арга хэмжээ байдаг. Сүүлийн үед дулаарч байна, цас ханзарч байна. Yүнтэй холбогдуулаад түймэр гарах  хандлагатай байгаа.  4 сарын эхний хэд хоногт өдөр дараалан түймэр гарсан.  9 түймэр гарчихаад байгаа. Өнөөдөр ч гэсэн   сая дөнгөж биднийг хуралд орж ирэхэд  Баянзүрхийн зүүн салаанд түймэр  гараад манайхан тийшээ гараад  явчихлаа. Тэгэхээр зэрэг үүнээс урьдчилан сэргийлэхийн тулд  бид нэлээн тодорхой арга хэмжээнүүдийг авсан.  Сайдын албан даалгавар гараад бүх газруудад хүргэгдсэн  байж байгаа.  Мөн Ерөнхий газрын даргын тушаал гараад  газруудад хүргэгдсэн байж байгаа. Энэ дээр ямар арга хэмжээ авсан бэ  гэхээр Гал түймрээс урьдчилан сэргийлэх сурталчилгаа хийх, хяналт хийх, ой хээрийн түймэр гарахаас сэрэмжилж эргүүлүүдийг гаргах,  улсын мэргэжлийн хяналтын байгууллага, бусад байгууллагуудтай   хамтарч хяналт шалгалтыг зохион байгуулах гээд маш олон асуудлууд байгаа. Энд бэлэн байдлыг хангах гээд албан даалгавар дээр юм уу, тушаал дээр заасан зүйлүүдийг дурдвал маш их зүйлүүд байгаа.


Царцааны нүүдэл байна, хүр хорхойн асуудал байна. Ер нь улс орны  нийгэм, эдийн засгийн хөгжилд саад учруулж болох эдийн засагт хохирол үзүүлж болох бүх үйлдлээс хамгаалахын тулд бид урьдчилан сэргийлэх ажлыг нэлээд сайн зохион байгуулж байгаа. Гэхдээ бид  ганцаараа үүнийг зохион байгуулдаггүй. Тухайлбал  царцааны нүүдэл гэхэд Хөдөө аж ахуйн болон Байгаль орчны яамтайгаар хамтраад  энэ хүр хорхойн асуудал гэхэд Байгаль орчны яамтайгаар хамтраад чиглэл чиглэлээрээ хамтарсан  ажлын хэсэг гарч тухайн үед нь, нэг бол хоёр сайдын хамтарсан, хоёр байгууллагын хамтарсан ийм зөвлөгөөн ярилцлага юмнуудыг зохион байгуулаад түүнийхээ дагуу арга хэмжээ авч ажилладаг. Одоо сүүлийн хоёр, гурван жил дараалан  боом маш их хэмжээгээр гарч байгаа. Одоо 4 аймагт гэхэд нэлээн хэдэн боом гарчихлаа. Сая ажлын хэсэг гаргахаар энэ яамдуудтайгаа тохироод ажлын хэсэг гаргаж байна. 


Малчдад бид тусламжийг цаг хугацаанд нь үзүүлж байгаа гэж бодож байгаа. Манайх яг тусламжийн байгууллага уу гэвэл бас хараахан биш. Хуулинд  зааснаараа  улс , орон нутгийн хэмжээнд гарсан гамшгийг өөрийн нөөц бололцоогоор гэтлэн туулж чадахгүй  бол тэр хэмжээндээ   гарсан гамшиг гэж үзнэ тодорхойлсон учраас багийн түвшинд асуудлаа шийдэж чадахгүй бол нөөц бололцоо нь хүрэлцэхгүй,  хийж чадахгүй  хэмжээнд тэр багт гарч байгаа гамшиг гэж ингэж тодорхойлж байгаа. Сумын хэмжээнд өөрийнхөө  дотоод нөөц бололцоондоо шийдэж чадахгүй бол сумын хэмжээний, аймгийн бол аймгийн хэмжээний гээд ингээд явж байгаа. Yүнийг өнгөрсөн 7 дугаар сард ирсэн НYБ-ын  Yнэлгээ зохицуулалтын багаас гаргаж өгсөн зөвлөмжийн дагуу сая хуулийнхаа  нэмэлт өөрчлөлтөнд оруулаад ингээд баталгаажуулаад явж байгаа. 


Малчдад өгөх тусламжтай холбогдуулаад Засгийн газрын дөрвөн  тогтоол гарсан. Өвс тэжээлийг хямдруулах, тэгээд  эргэн төлөгдөх нөхцөлөөр өгөх гэх мэтээр нэлээд арга хэмжээнүүдийг авч хэрэгжүүлсэн.  Ер нь  Засгийн газраас ямар чиг баримталж байна вэ гэхээр  зүгээр л тусламжийн маягаар өгөөд байдаг Засгийн газрын хөрөнгө байхгүй гэж ингэж үзэж байгаа, нэг талаасаа.


Нөгөө талаасаа  бол  гамшгаас урьдчилан сэргийлэх арга хэмжээг авах, үнэхээр гамшигт нэрвэгдсэн тохиолдолд Засгийн газрын нөөц хөрөнгөөс Засгийн газрын шийдвэрээр гаргах ийм   зохион байгуулалттай. Бид өөрөө мэдээд шууд хүнд өгчихдөг тийм юм байхгүй.   Улсын нөөц  гэдэг бол яг  Засгийн газрын хяналтанд шууд байдаг ийм зүйлээ.


Ж.Гүррагчаа: Баярлалаа. Дэлхийн цаг агаарын байдал өөрчлөгдөж, гамшгийн давтаж ихэсч байгаа энэ үед энэ байгууллага их чухал,  зөв байгууллага байгуулагдсан  гэж би хувьдаа бодож байгаа. Шинэ тутам байгуулагдаж, хууль дүрэм нь саяхан батлагдсан энэ байгууллага түргэн хөл дээрээ зогсож үйл ажиллагаагаа сайхан явуулах  ийм удирдлагууд бий болсон байх гэж бодож байна. Би З асуулт асууя. Даш дарга хариулах болов уу гэж бодож байна.


Манай  энэ гамшгийн байгууллага маань орон нутагт ямар бүтэцтэй байна вэ? Хоёрдугаарт, тайван цагт байгаа бидэнд хамгийн зохион байгуулалттай  хүчин бол манай цэрэг, зэвсэгт хүчин байгаа. Тэгэхээр энэ улс оронд  тохиолдож байгаа гамшгийн энэ асуудалд зэвсэгт хүчин их  идэвхтэй оролцож,  тэдний хүн хүч,  зэвсэгт техникийг ашиглах учиртай.  Тийм учраас зэвсэгт хүчинтэйгээ ямар ажлын холбоо, хэлхээтэй ажиллаж байна вэ? 


Гуравдугаарт, эрх зүйн  ажиллах орчин хэр зэрэг бүрдсэн байна вэ? энд гаргах хууль тогтоомж, төсөл хөтөлбөр гээд ийм юм байна. Энэ дотор  аврагчийн тухай хуулийн асуудал ороогүй байна. Аврагчийн тухай хуулийн төсөл  ямар шатандаа явж байна вэ? хэрэгтэй гэж үзэж байна уу? хэрэггүй гэж үзэж байна уу? гэсэн ийм З асуулт байна. Баярлалаа.


П.Даш: Орон нутгийн бүтцийн хувьд  21 онцгой байдлын хэлтэстэй, нэг газартай. Улсын нөөцийн З2 салбартай. Аврах  тусгай ангитай. Хангалт үйлчилгээний ангитай энэ үндсэн  хүч хэрэгсэл нь.  


Бүх сумдуудад орон тооны бус гамшгаас хамгаалах штабуудтай. Орон нутгийн гамшгаас хамгаалах албадуудтай. Энэ дээр байдаг албадууд дороо орон нутагтаа тийм албадууд байдаг.  


Зэвсэгт хүчинтэй бид нар яг гамшгийн үед яаж харилцан ажиллах вэ гэдэг талаар хоорондоо тохиролцож, яг тухайн үед нь машин хэрэгтэй бол машин, хүн хэрэгтэй бол хүн  энэ хэрэгцээтэй зүйлийг шууд  зэвсэгт хүчний жанжин штабын даргатай ярьж тохироод аваад хэрэглэдэг. Сая Өмнөговь аймагт зудын байдал бий болоод баруун сумдуудад нь тэжээл хүргэхэд хүндрэл гарсан учраас зам гаргах машинуудыг зэвсэгт хүчнээс авч хэрэглэж байгаа.  Зэвсэгт хүчний бүрэлдэхүүнийг бүхэлд нь авч хэрэглэх тийм хэмжээнд  гамшиг одоо гараагүй ээ. Ер нь бол их хамтын ажиллагаатай байгаа.


Эрх зүйн орчныг бүрдүүлэх талаар  бид 2008 он хүртэл эрх зүйн шинэчлэлт хийх  энэ хөтөлбөрт  улсын нөөцийн тухай хуулийг боловсруулж гаргах энэ асуудлыг оруулсан байж байгаа. Гамшгаас хамгаалах, төрийн бодлогыг боловсруулж гаргах энэ асуудлыг  оруулсан байгаа.  Гамшгаас хамгаалах хөтөлбөр гэж оруулсан байгаа. Энэ аврагч нь эрх зүйн  байдлын тухай хууль гэж  оруулъя гэж урьд нь бид нар ярьж байсан. Тэгтэл сая хуульд нэмэлт өөрчлөлт орсон учраас энэ хуулийн нэмэлт өөрчлөлтөнд бид эрх зүйн байдлынхаа асуудлыг  оруулчихсан. Тийм учраас дахиад эрх зүйн байдлын тухай хууль гаргах шаардлагагүй гэж үзсэн.


А.Бакей: Баярлалаа. Нэгдүгээрт, таны илтгэлээс  мэдээллээс сонсоход дэлхий даяар энэ царцааны нүүдэл далайн хар шуурганаас илүү  хор хохирол учруулдаг юм байна гэж ойлголоо. Манай оронд ч  энэ царцааны нүүдэл бол  зудыг нөхцөлдүүлж байгаа хамгийн гол хүчин зүйлийн нэг байгаа.  Тэгэхээр царцааны нүүдлийг гамшгийн нөхцөл байдалд оруулж тооцдог уу?  Хэрвээ оруулж тооцдог бол энэ чиглэлээр ямаршуу арга хэмжээ зохион байгуулдаг юм бэ гэдэг асуудлыг нэгдүгээрт сонирхмоор байна. 


Хоёрдугаарт, энэ гамшгийн байгууллага бол үйл ажиллагааны хувьд зарчмын хувьд маш их шуурхай байгууллага байх ёстой. Тэгээд хамгийн алслагдсан суманд гамшгийн нөхцөл байдал үүслээ гэхэд  тэнд байгаа нөхцөл байдлын талаарх мэдээллийг аль хэр хурдан хүлээж авч, аль хэр тэнд хүрч очиж тусламж үзүүлж чадаж байна вэ? энэ талын чадавхи яар байгаа вэ? гэдгийг сонирхмоор байна.


Гуравдугаарт,  мөн мэдээлэлд дээд боловсрол олгох сургууль байгуулна гэсэн байна, гамшгийн чиглэлээр. Тэгэхээр үүнийг заавал сургууль байгуулахгүйгээр одоо байгаа  Монгол улсад их, дээд сургууль коллежээс их юм байхгүй байна. Одоо байгаа сургуулиудын сургалтын бааз, багшлах боловсон хүчний нөөцөд тулгуурлаад тодорхой сургуулиуд дээр энэ мэргэжилтнийг бэлтгэж болохгүй юу? заавал тусдаа сургууль байгуулах шаардлага байгаа юу гэж сонирхмоор байна.


Дөрөвдүгээрт, өнгөрсөн өвөл хавар Баян-Өлгий аймгийн  хувьд их хүнд байлаа.  Одоогийн байдлаар 70 гаруй мянган мал хорогдсон. Их малын нэлээд нь хээл хаясан. Зарим сумдын айлын хашаа, байшин усны  халианд автагдсан. Хамгийн сүүлд  нэлээд  хэд хэдэн сумд шар усны үер буусан. Тэгэхээр энд мал хорогдоод зогсохгүй, хүн ам нэлээн зутарч, хүнсний  аюулгүй байдал нь зохих хэмжээгээр хөндөгдөж байгаа. Одоо гамшгийн байгууллагаас энэ аймагт хүмүүнлэгийн тусламжийг чиглүүлэх талаар баримталж байгаа бодлого, авч байгаа арга хэмжээ байна уу гэдгийг сонирхмоор байна. Баярлалаа.


Т.Ганхуяг:  Царцааны нүүдэл бэлчээрт царцааны тархалтаас нэгж талбайд байх царцааны хэмжээ нэмэгдэж, бэлчээрт хөнөөл учруулах асуудлыг  байх ёстой хэмжээнээсээ илүү  гарсан тохиолдолд үүнийг гамшгийн хэмжээнд очлоо гэж үзнэ. Ер нь энэ жил  царцааны асуудлаар царцааны нүүдэлтэй тэмцэх, царцаатай тэмцэх асуудлаар энэ жил Баян-Өлгий, Увс, Ховд, Өвөрхангай аймагт нийтдээ  250 гаруй мянган талбайд царцаатай тэмцэх ажлыг гүйцэтгэнэ.  Энэ жил одоогийн байдлаар дээрхи аймгуудад  тодотгох судалгааны мэргэжлийн хүмүүсийг томилон ажиллуулж байгаа. Энэ жил дээрхи талбайд царцаатай тэмцэх ажлыг  биологийн  болон химийн аргаар тэмцэх ажлыг зохион байгуулна. 


П.Даш: Мэдээллийн шуурхай байдлыг хангахад манай холбоо харилцааны байдал  нэг үеийг бодоход эрхбиш гайгүй болсон, тэгэхдээ өнөөгийн шаардлагыг хангахгүй байгаа. Бидний ашиглаж байгаа холбооны  сүлжээ юу байна вэ гэхээр  ерөөсөө багийн холбоо. Бидний өөрийн тогтсон найдвартай холбоо хараахан байхгүй.  Тийм учраас энэ холбоог сайжруулах  талаар бид төсөл боловсруулсан.  Тэгэхдээ энэ багийн холбоог цаашдаа  түшиглэж ажиллуулна. Багийн холбоог түшиглэж авч байгаа мэдээлэл бол зохих хэмжээний шуурхай байдлыг хангаж чадаж байгаа хэрэг хэдий ч өнөөгийн бидэнд тавигдаж байгаа  шаардлагыг хараахан хангахгүй байдаг юм. 


Гамшгийн боловсролыг олгох асуудлаар  бид нар  зохих түвшинд ажлуудыг хийж байгаа. Ялангуяа гадаадын оронд зарим нэг хүмүүсийг явуулж сургах талаар арга хэмжээ авч хэд хэдэн хүнийг сургасан.  Яг гамшгийн дээд боловсруулах тийм хэмжээнд манай бусад сургуулиудад юм хараахан байхгүй байгаа. Батлан хамгаалахын  их сургуульд бид  арван хэдэн хүүхэд сургаж байгаа. Энэ бол гамшгийн боловсролыг олгоход  зохих тусламж үзүүлж байгаа.  Цагдаагийн академид  бас нэг ЗО хэдэн хүүхэд сургаж байгаа.  Гал түймэртэй тэмцэх тэр чиглэлийнхээ мэргэжлийг  олж авахад  галын техникчийн мэргэжлээр сургаж байгаа юм.  Гамшгийн боловсрол гэдэг утгаараа  энэ дээд боловсролыг эзэмшүүлэхэд үнэхээр Монголд үүнийг  хийж байгаа тийм газар байхгүй байгаа юм. 


Тийм учраас манайд гамшгийн сургалтын төв гэж  Боловсролын яамны харьяа  тэгээд манай дээр байрлаж, манайтай хамтарч ажилладаг ийм төв байгаа. Энэ төвийгөө өргөжүүлээд  энд гамшгийн боловсролыг эзэмшүүлэх ийм сургууль байгуулбал зүгээр юм уу гэж үзэж байгаа.  Өнгөрсөн жил ирсэн НYБ-ын  үнэлгээ зохицуулалтын баг ч бид нарт ийм зөвлөмжийг өгсөн юм.


Баян-Өлгийд байдал хүнд байгааг үнэхээр мэдэж байгаа. Энэ талаар холбогдох арга хэмжээг цаг тухайд нь авсан. Тэр шар усанд автаад байгаа энэ асуудлыг  уг нь аймаг, орон нутгийн удирдлагуудтай ярьж тохирсноор  тэр төсвөө хийгээд тэнд жаахан хэмжээний далан байгуулахаар байгаа юм. Тэр далангийн төсөв хийгээд авчраач ээ бид 2006 оны төсөвт суулгахыг хичээе гэсэн Төсвийн хүрээний мэдэгдэл маань нэгэнт  гарах болчихоод энэ жаахан хоцорчихоод байгаа. Энэ 2006 ондоо чадахгүй юм гэхэд хэрэв материал нь бэлэн болоод ирвэл 2007 оны  төсөвт суулгах боломжтой болов уу гэж бодож байна.


Ер нь  манай байгууллагад улсын нөөцийн байгууллага байж байдаг. Улсын нөөц хэдийд гардаг вэ гэхээр орон нутагт үнэхээр тийм нөөц нь байхгүй болчихсон улсын хэмжээнд  байхгүй болсон тэр тохиолдолд тэр тогтвортой байдлыг нь хангах, үнэхээр дараагийн хангалтыг очих хүртэл туслах зорилгоор үүнийг Засгийн газрын шийдвэрээр гаргадаг. Тэгэхдээ бид зөвхөн үүнийг шүтээд, үүнийг хараад суудаггүй, олон улсын байгууллага Улаан загалмайн нийгэмлэг, бусад байгууллагуудтай хамтарч нэлээн ажил зохиодог. Энэ талаар ч  олсон ололт амжилт нэлээн бий. Швейцарийн хөгжлийн хөтөлбөр, Улаан загалмайн нийгэмлэгтэй хамтраад Дундговь аймаг энэ жил нутаг дээрээ өвөлжсөн айл нэг ч байхгүй, бүгдээрээ гадны нутагт очиж өвөлжсөн, тэгээд мал их хорогдсон, амьжиргаа их дордсон, үүнтэй холбогдуулаад бид нар  160-200 мянга орчим  швейцар франкийн ийм тусламжийг бэлэн мөнгөөр үзүүлсэн байгаа гэх мэтээр бусад  болон зарим газрууд, Дэлхийн зөн  зэрэгтэй хамтраад будаа  өгөх барих зэрэг ийм ажлуудыг хийж байгаа.


Бидний яг өгөх гээд бэлдсэн юм юу байгаа вэ гэхээр 60 тонн будааны асуудал орон нутагтай нь тохироод, орон нутаг өөрсдийнхөө тээврээр татаж авч байгаа. Энэ өөр хаана ч өгөөгүй ийм  будаа байгаа. 


Бусад асуудлаар орон нутаг тодорхой асуудал боловсруулаад үнэхээр энд  гурилгүй болчихлоо, будаагүй болчихлоо, хангамж нь байхгүй болчихлоо гэсэн тохиолдолд бид  Засгийн газартаа асуудал тавиад шийдвэрлэх боломжтой.


Р.Нямсүрэн:  Хуучин Улсын иргэний хамгаалалтын ерөнхий  газар одоогийн Онц байдлын энэ байгууллагууд  тулгарсан цаг үед үүргээ сайн биелүүлж байгаа гэж би тэмдэглэн хэлэхийг хүсч байна. 2001 оны Сэлэнгэ аймагт болсон зуд, 2000 оны Хөтөлд гарсан  гоц халдварт холер өвчин, мөн 2001 оны шүлхий зэрэг Сэлэнгэд болж байсан онц чухал үйл явдлууд дээр улсын иргэний  ерөнхий газар болон  одоогийн энэ байгууллага хамт олонтой  Сэлэнгэ аймаг үр бүтээлтэй ажиллаж, тэр үеийн хүнд байдлуудыг давж туулж гарч байсныг би тэмдэглэн хэлж байгаа юм.


Надад ганц нэгэн асуулт байна. Улсын хэмжээгээр ажиллаж байгаа гал унтраах ангиудын материаллаг бааз тааруухан байгаа юм байна. Yүнээс гадна  өөртөө энэ гал унтраах ангиуд  зориулалтын байр байшин сав байхгүй, ийм  анги улсын хэмжээнд хэд байна вэ? Сэлэнгэ аймагт нэг байдаг юм. 26000 хүнтэй  Зүүнхараа хотын 19 дүгээр гал унтраах анги гэдэг өөртөө зориулалтын байр байхгүй. ШУА-ийн  харьяа биологи сорилын хүрээлэнгийн нэг байрыг түрээсээр эзэмшдэг нэртэй, үүнийг Төрийн өмчийн хороотой ярилцаад орон нутгийн өмчид шилжүүлээд энэ ангид нь шилжүүлээд өгчиөж болохгүй юу гэсэн асуулт байна. Энэ ихээхэн сэтгэл зовоож байгаа асуудал. Түүнийг тордоод байж болдоггүй хүний юмыг чинь, тойруулаад хашаа хороо өнөө гал унтраах машиндаа зориулсан гарааш сав баръя гэхээр бас  хэцүү өнөө  газар нь буцаагаад авчихдаг болов уу гэсэн ийм нөхцөл байдал үүсээд байгаа, үүнийг хариулж, ер нь анхааралдаа аваач ээ гэж.


Дараагийн нэг асуудал сая Сайдын илтгэлд гарч байна. Жил тутам улсын хэмжээгээр 40-50-иад хүн усанд  энддэг юм байна. Манай Орхон, Сэлэнгэ, Хараа, Ерөөгийн сав жилд  24-25 орчим хүн усанд энддэг юм.  Yүнийг  эндсэн хойно нь, эндэх үед нь аврах, хамгаалах тэр ард иргэдэд туслах нөр их ажил явагддаг.  Yүнтэй холбогдуулаад Сэлэнгэ аймагт завь, акваленк гэнэ үү? Усанд шумбадаг, эндсэн, осолдсон хүнийг  эрж олоход нэн хэрэгцээтэй ийм юмнууд Монголын хэмжээнд байна уу?  Байдаг бол үүнийгээ хүн амын усанд үүсээд байгаа  осол эндлийн   50 хувь гараад байгаа Сэлэнгэд өгч туслаач ээ гэсэн ийм асуулт байна.


Гуравт нь, сүүлийн үед алт  хувиараа  олборлож байгаатай холбогдуулаад эндэл осол их гарч байна.  Техник, технологийн шинжтэй   ослууд гарч байна.  Yүнийг урьдчилан сэргийлэх чиглэлээр гамшгаас хамгаалах байгууллагын  зүгээс ямар  арга хэмжээ ямар байгууллагатай хамтарч байх вэ? жишээ нь, мөнгөн усны асуудал. Хараа, Бороогийн сав газар, Бугант, Толгойт, Ерөөгийн Харгант энэ газруудад мөнгөн усаар асар их хэмжээний алт угааж, үүнд үй олон хүн хордож байна гэсэн ийм дүгнэлтүүд бэлээхэн гарчихаад байж байна. Энэ нэг төрлийн гамшиг болох нь ээ, үүнээс яаж хамгаалах вэ гэсэн ийм З асуулт байна. Баярлалаа.


П.Даш: Гал унтраах ангиудын материаллаг бааз үнэхээр муу байгаа. Багаж техник авах талаар бид нар тусгай төсөл хөтөлбөрүүд боловсруулаад энэ батлагдсан төсөвтөө жаал жаахан юм авахаар тусгасан байгаа. Ер нь байргүй гэвэл  Дундговь аймаг үнэхээр галын депогүй хэцүү байгаа, Өмнөговь хэцүү байгаа, Хөвсгөлд галын депо барихаар төлөвлөж байгаа.  Зүүнхараагийн тэр асуудлыг бид нар ойлгож байгаа. Хөрөнгө мөнгөний асуудал дээр л бид нар гацдаг болохоос биш  бусдаар хөрөнгө мөнгөний асуудал шийдэгдчихвэл энэ асуудлыг шийдэхэд бэлэн байгаа.  


Ер нь уснаас аврах хувцас манайд ерөөсөө юм байгаагүй. Сая  энэ намар хүртэл бид нарт юм байгаагүй.  Усанд орохдоо гал унтраах берзентэн хувцсыг өмсөөд хөлнөөсөө туухай зүүгээд тэгээд  онгорхой цоорхой газрыг скочдоод ингээд ордог байсан. Энэ  өвөл манайд хэрэгжиж байгаа нэг төсөл байгаа энэ төслийн хүрээнд хэдэн  нойтон хувцас гэдэг юм, нэвтэрдэг тийм хувцас авсан. Энэ бол усны гүнд шумбадаг хувцас биш, бид  2-4 гүнд шумбадаг усны хувцас авахаар ингээд төлөвлөөд байгаа. Ийм хувцастай болчихвол энэ уснаас аврах ажиллагаа  бас нэг хэсэгтээ нэг газраа ч гэсэн гайгүй болно. Хэрэв энэ хувцаснууд маань аятай, боломжтой хүрээд ирэх юм бол бид энэ Сэлэнгэ, Хөвсгөл гэх мэтийн энэ хүн усанд их  осолддог ийм газарт  байрлуулах ийм бодолтой байгаа.


Алтыг мөнгөн усаар угаадаг ийм асуудлууд байдаг юм билээ. Сүүлийн үед сонин хэвлэл дээр нэлээн гараад байгаа. Yүнийг бид нар байгаль орчныхоо улсын албадтай хамтарч  үүнийг шийдэх ёстой. Бидэнд албан ёсоор ийм ийм газар ийм юм болчихлоо гэдэг энэ гамшгийн нөхцөл байдал хүрчихлээ гэдэг асуудал ирээгүй учраас.


Д.Лүндээжанцан: Түр зуур завсарлаж бай даа.  


Өнөөдрийн манай Улсын Их Хурлын хуралдааны мэдээллийн цагаар Австрал Улсын Парламентын төлөөлөгчдийн танхимийн дарга ноён Дэвид Хоокер  тэргүүтэй төлөөлөгчид Монгол Улсад айлчилж байна. Манай танхимд орж ирсэн. Хоокер тэргүүтэй төлөөлөгч та бүхэнд Улсын Их Хурлын нийт гишүүдийн нэрийн өмнөөс мэндчилж, албан ёсны айлчлалд амжилт хүсч, Монгол оронд тавтай  морилохыг хүсч байна. Баярлалаа.


П.Даш: Би яг хариулаад дуусч байсан. 

Р.Нямсүрэн: Төрийн өмчийн хороотой яриад Биологи сорилын  хүрээлэнгийн байрыг Зүүнхараагийн гал командад  төрийн өмчөөс орон нутгийн өмчид ч юм уу,  Гамшгаас хамгаалах  газрын өмчид шилжүүлээд  ингээд шийдчих нэг боломж байгаа юм.  Yүнийг анхааралдаа авч  өгөөч л гэж хүсч байна. 


П.Даш: Ойлгосон. Yүнийг судална. 


Р.Нямсүрэн: Уг байрлал нь боломжийн.


П.Даш: Баярлалаа. Судална.


Н.Баяртсайхан: Баярлалаа.  Засгийн газар  шинээр байгуулагдаж энэ Гамшгийн асуудал хариуцсан  Засгийн газрын гишүүн сайдын шинэ албан тушаал бий болгосон. Зарим хүмүүс яам гэж яриад байсан. Шинэ  яам гаргасан хэрэг биш шүү дээ. Урьд нь хэд хэдэн агентлагиуд байсан, тэдгээрийг нэгтгэж, гамшигтай тэмцэх газар гэж байсан байх. Одоо бол Онц байдлын ерөнхий газар гэсэн нэртэй ийм байгууллага ажиллаж байгаа.   Эдгээр байгууллага шинэ сайдын үйл ажиллагаа бидэнд мэдрэгдэж байгаа гэдгийг хэлэх нь зүйтэй гэж бодож байна. Ингээд би 2 зүйлийг асууж тодруулах гэсэн юм.


Сайдын мэдээллээс сонсоход 2008 он хүртэл З жилийн хугацаанд  одоо хуучраад байгаа техник тоног төхөөрөмж, шүхэр зүйлсийг шинэчлэн сайжруулахад  2.5 тэрбум төгрөг хэрэгтэй гэсэн байна. З жилийн хугацаанд 2.5 тэрбум төгрөгийг улсын төсвөөс гаргахад жил бүр  8ОО гаруй сая төгрөг болчихож байгаа юм. Ийм хэмжээний хөрөнгө мөнгийг өгөх нь төсвийн хөрөнгө оруулалтаас гаргаж шийдвэрлэхэд төвөгтэй. Тэгэхээр бусад оронд байдал ямар байна вэ гэхээр энэ гамшигтай тэмцэх, хөрөнгө, мөнгө санхүүгийн эх үүсвэрийг олох маш олон аргыг хэрэглэдэг юм байна. Тухайлбал бооцоотой тоглоом, лото явуулж ашигтай тоглоомын хэлбэрүүдийг явуулж, түүнээс гарсан эх үүсвэрийг газар хөдлөлт, ус, үеийн аюул, галын аюултай тэмцэхэд зориулдаг ийм туршлагууд  байж байх жишээтэй. Энэ чиглэлээр та бид юу бодож санаж байна вэ? Зөвхөн төсвийн хөрөнгө мөнгийг хараад суух юм бол энд материал техник, технологийн шинэчлэлийг бид ойрын хугацаанд хийж чадахгүй нь ээ. Зөвхөн гадаадынхнаас тусламж гуйгаад суугаад байвал бас энэ асуудлыг шийдвэрлэж чадахгүй. Бололцоотой ийм хөрөнгийн төвлөрлийг бий болгох, санхүүгийн шинэ эх үүсвэрийг эрж хайх чиглэлээр та бүгд юу хийж байна вэ гэдгийг би асууж тодруулъя гэж бодсон юм.


Саяхан би АНУ-ын эдийн засаг гэдэг ном уншсан.  Тэр номон дээр байгаа нэг зүйл миний  сонирхлыг их татсан.  Юу вэ гэхээр, төрийн байгууллагууд нь өөрийн гэсэн өмчтэй хөрөнгөтэй байдаг юм байна. Тухайлбал АНУ-ын Батлан хамгаалах яам Пентогены өмч гэхэд тэр бол өөрийн гэсэн  судалгаа, шинжилгээний институттэй, өөрийн гэсэн үйлдвэрүүдтэй, байгууллагуудтай байна. Тэдгээрийн өмч хөрөнгө гэхэд Америкийн хамгийн том гэж нэрлэгдэх 50 корпорацийн өмчөөс давж байгааюм. Ганцхан яамны өмч шүү дээ. Тэгэхээр Монголд Төрийн байгууллага гэдэг бол өмчтэй байх ёсгүй, тэр бүү хэл төр  ерөөсөө огт өмчтэй байх ёсгүй. Бүх зүйлээ хувьчлах хэрэгтэй, худалдах хэрэгтэй гэсэн буруу хандлага яваад байгаа юм. Та бүгд ийм шинэ эх үүсвэрийг эрж хайх чиглэлээр бодож байна вэ гэдгийг би нэгдүгээрт асууж тодруулъя гэж бодож байна.


Хоёр дахь зүйл бол сая сайдын илтгэлд гарч байна. Миний сонгогдсон Багахангай дүүргийн  дулааны уурын зуух дэлбэрч аюул болох шахсан.  Цаг агаар харьцангуй гайгүй дулаарсан байсан учраас одоохондоо хөлдөх  тийм аюул нүүрлэх болоогүй байна. Тэгэхдээ маш яаралтай арга хэмжээ авч, дараа жилийн намар гэхэд шинэ уурын зуух суурилуулахгүй бол  дараа жилийн өвлийг авах бололцоогүй болж байгаа юм. Энэ чиглэлээр Улаанбаатар хотын захиргаа нэлээд анхаарч ажиллаж байгаа юм билээ. Танай байгууллагаас энэ талаар оролцож байгаа оролцоо байна уу? хөрөнгө мөнгөний туслалцаа дэмжлэг үзүүлж багйаа юу? үгүй юу  энэ талаар би бас асууж мэдэж авья гэж бодсон юм. Баярлалаа.


П.Даш: Тэгэхээр 2.5 миллиард гэдэг чинь жил тутам 2.5 миллиард төгрөг төсөвлөөд байхад  нэг тийм үр дүнд хүрэх юм гэсэн. Түүнээс биш З жилийн хугацаанд бол биш юм байгаа. Энэ бол бас их хүнд асуудал. Тийм учраас бид эхний ээлжинд ямар  гарцыг эрж хайж байна вэ гэхээр төсөл хэрэгжүүлье, гадны зээл тусламж янз бүрийн юм олъё гэдэг үүднээс нэлээн хэд хэдэн төсөл боловсруулаад хэрэгжүүлж байна. Тэр ч байтугай энэ олон улсын байгууллагуудад хандах зорилгоор НYБ-ын Yнэлгээ зохицуулалтын багийн  зөвлөмжинд гадаадад энэ бол нэлээн тарсан л даа. Энэ хавсралтанд нь ийм ийм юм хэрэгтэй байна гээд ингээд хүртэл оруулаад өгсөн. Yүнтэй холбогдуулаад  олон улсын  байгууллагуудад  цаашдаа  Монголын гамшгаас хамгаалахыг чадавхийг дээшлүүлэхийн тулд холбогдох тусламжийг үзүүлээч ээ. Хуучин хэрэглэж байсан юмаа ч гэсэн өгөөч гэсэн тийм уриалга хүртэл гаргасан байгаа л даа.  Өөр  тоглоомын талаар бид нар эх үүсвэр үнэхээр эрж хайж, тийм гарц олж хараахан чадаагүй байгаа.


Багахангайн уурын зуухны хувьд  тухайн үед  осол гарсан тэр үед хамтарч ажилласан. Ер нь хамтарч ажиллаж байгаа. Хөрөнгө мөнгөний хувьд гаргах талаар ийм  асуудал нийслэл ч бид нарт асуудал тавиагүй, бид нар ч тэнд хөрөнгө мөнгө гаргах тийм асуудал  гаргах тийм асуудал Засгийн газарт тавиагүй, яагаад гэвэл  орон нутаг асуудлаа орон нутагтаа шийдэх боломжтой гэж үзсэн учраас асуудал тавиагүй байгаа.


Ж.Батхуяг: Баярлалаа. З асуулт байна. Нэгдүгээрх нь нэлээн тодорхой гамшигтай холбоотой асуудал юм. Дорнод аймгийн Цагаан-Овоо сумын соёлын төв өнгөрсөн оны   12 дугаар сард  энэ өмнөд Азид Цунами болж байсан тэр гамшигтай давхцаад шатсан нэг ийм юм гарсныг та бүхэн сайн мэдэж байгаа байх. Энэ талаар Гамшгийн газраас ямар мэргэжлийн дүгнэлт гарсан бэ?  Энэ бол Даш дарга таны хэлж байгаа тэр ойлголтоор бол сум, аймгийн хэмжээнд шийдэж чадахгүй асуудал л даа. Тийм учраас улсын хэмжээний гэдэг юм уу энэ бол  улсдаа томоохон хэмжээний ийм том барилга байсан  соёлын клуб, бараг театр шахуу ийм  барилга. Тэгэхээр энд ямар дүгнэлт гарсан бэ? энэ дээр  аймгаас, сумаас Улсын Их Хурлаас миний бие  Засгийн газарт сайдуудад хүсэлт тавьсан байгаа. Энэ дээр Онцгой байдлын газар ямархуу  туслалцаа үзүүлэх бололцоотой байна вэ? үүнийг яаж дэмжих вэ гэсэн ийм асуулт байна.


Хоёрдугаарт,  Улсын Их Хурлын гишүүд тойргоороо явахдаа голдуу  сонгуулийн өмнө юмаа, нэлээд их хэмжээний гэр тараасан байдаг. Голдуу өөрийнхөө хариуцаж байгаа тойрогт. Бас ч их хэмжээтэй байгаад байх шиг байна. Yүнээс харахаад энэ бол Улсын нөөцийн газраас гараад байна уу гэсэн ийм бодол надад төрдөг юм. Тэгэхээр энэ  өнгөрсөн онд хичнээн хэмжээний гэр  улсын хэмжээгээр хуваарилагдаж  тараагдсан бэ. Түүний дотроос Дорнод аймагт хичнээн хэмжээний гэр улсын нөөцийн газраас гарсан бэ гэсэн ийм нэг асуулт байна.


Гуравдугаарт,  алан хядах үйл ажиллагаатай холбоотой, террорист үйл ажиллагаатай холбоотой үүсч болзошгүй гамшгийн талаарх  мэдээлэл хэр байдаг вэ? Тагнуулын ерөнхий газартай хэр холбоотой ажилладаг вэ? танайхны хувьд өөрсдийн алан хядах үйл ажиллагааны түвшинг тогтоосон, байдлыг тогтоосон гадаад орнуудад байдаг дүрсүүд байдаг шүү дээ өнгө будгаар ялгасан, улаан байдаг юм уу, шар байдаг юм уу, тэр түвшингийн үзүүлэлтүүд бий юу? өнөөгийн нөхцөл байдлыг  ямархуу байна гэж үзэж байна вэ? Тухайлбал саяхан Тагнуулын газрын дарга ярилцлага өгч байхдаа айхтар зүйл гарч болзошгүй ч гэдэг  гэл үү? Эсхүл тийм байхыг үгүйсгэхгүй гэсэн тийм мэдэгдлийг ярьж байх шиг байна, энэ талаар мэдээлэл ямар байна вэ гэсэн ийм З асуулт байна.


П.Даш: Соёлын төвийн асуудал бол шалгагдаад цагдаад ямар үндэслэлээр яаж гарсан юм бэ? хаана ямар хохирол болсон бэ гэдгийг цагдаагийн байгууллага шалгаж тогтоодог. Манай байгууллагын хувьд хэрэг бүртгэх эрх нь байхгүй болсон цагдаад шилжсэн. Yүнийг  гамшигт өртсөн гэж үзэхгүй байгаа.  Гамшигт өртсөн гэж үзсэн, өөрөөр хэлбэл ой хээрийн түймэр болоод ч юм уу, газар хөдлөөд ч юм уу ийм байдлаар их хүчтэй салхи шуурга болоод ч юм уу ийм байдлаар гамшигт өртсөнийг энэ хуульд заасны дагуу  төр хариуцаж тусламж үзүүлдэг. Хүний буруутай үйл ажиллагаанаас болж шатсаныг  улсын нөөцөөс хөрөнгө гаргаж шийдэх тийм эрхийн акт байдаггүй л дээ. Тийм учраас манай энэ талаар ямар нэгэн тусламж үзүүлэхээр тогтсон юм уу, бэлдсэн тийм ажил байхгүй.


Улсын Их Хурлын  сонгуулийн үед гэр тараасан барьсан гэдэг асуудлаар мэдэхгүй байна. Дорнодод манайх нэг  ч гэр гаргаагүй. Өнгөрсөн жил 51 гэр  Засгийн газрын тогтоолоор улсын нөөцөөс гарсан  байгаа. Тэр нь хүчтэй салхи шуурга болсон, хээрийн түймэрт шатсан гэсэн тийм үндэслэлээр Засгийн газрын тогтоолоор гарсан. 


Алан хядах үйл ажиллагаатай холбогдуулаад төр засгаас их анхаарал тавьж байгаа. Yүнийг зохицуулах тусгай зөвлөл ажиллаж байгаа. Тэр зөвлөлийн гишүүнд ч би байдаг юм. Бид нар ч өөрийн чиглэлээр ажил зохиодог. Ингээд тусгай төлөвлөгөөтэй юм. Тэр төлөвлөгөөнийхөө дагуу бид хэд хэд дахин хуралдаж ямар арга хэмжээ авах талаараа нарийвчлан ярилцсан. Урьдчилан сэргийлэх арга хэмжээ авах, үүнийг урьдчилж илрүүлэх, энэ тухай асуудлаар тусгай нэг байгууллага хариуцаад яг энэ халдлага болсон үед нь яаж аврах, хамгаалах, сэргээн босгон энэ тухай асуудлыг бас нэг газар нь хариуцаад явдаг. Тэгэхээр манай хүлээсэн үүрэг болохоор хэрэв энэ тэсрэлт, дэлбэрэлт болж ямар нэгэн  гамшгийн хэмжээнд хүрсэн байвал тэнд эрэн хайх, аврах, сэргээн босгох энэ үйл ажиллагааг явуулахаар манай үүрэг тэгж ногдсон байгаа.


Түвшин тогтоох асуудлаар бид нар эрх зүйн тодорхой баримт үйлдэж,  тийм журам боловсруулж байгаа. Одоогоор тохирсон энэ нь улаан, энэ нь шар, ногоон гээд тогтоосон юм үнэхээр байдаггүй, аль ч гамшгийн үед тийм юм байхгүй байгаа. Одоо бол бид нар сургалт, эрдэм шинжилгээний хүрээлэнтэй байгаа энд даалгавар төсөлд нь юм ороод явж байгаа. Энэ эрсдлийн үнэлгээ хийх, критер тогтоох, стандарт бий болгох гээд, яг үүнтэй холбоотой стандартын түвшингий нь тогтоосон асуудал байхгүй байгаа.

 
Д.Базарсад:  Соёлын төвийн асуудал Цунамитай яг нэг өдөр болсон юм байна. Гал гараад шатсан, гэрлээс гэсэн дүгнэлт гараад явж байгаа. Соёлын төвийг хөрөнгө оруулалтаар шийдэхээс өөр аргагүй юм билээ. Ерөнхийдөө сум ярьж байгаа нь би сонссон л доо. Сум  бусад газраас аваад ЗО сая төгрөг байвал босгоно гэж байна билээ. Шинэ клуб босгоход 120 саяд босдог юм билээ. Тийм учраас хөрөнгө оруулалтаар шийдэхээс өөр арга замгүй юм билээ.


Хоёрдугаарт, тэр олон гэр яриад байгаа. Энэ гэр сонгуулийн өмнө болохоор 400 гаруй хүн аймгийн даргад өргөдөл өгсөн юм билээ, маш хүнд байдалтай байгаа. Тэгээд аймгийн дарга Их Хурлын гишүүн нь би байсан. Өөрийнхөө төслөөс нийлүүлээд  ингээд 20 хэдэн гэр авсан юм. Тэгээд түүнийг л тараасан. Нэгийг нь 350-иар. Арвин гишүүний авсан туршлагыг судалж байгаад, Одбаяр засаг дарга байсан бид ярьж байгаад тэгээд тэр гэр тараасныг гамшгаас авсан гэдэг ойлголт байдаг юм байна. Гамшгаас аваагүй аймгийн төсвөөс, тэгээд Их Хурлын гишүүний төсвөөс аваад тэгээд  үнэхээр гадаа хонож байгаа улсуудад өгсөн гэр юм байгаа.


Р.Раш: Баярлалаа. Нэгдүгээрт,  ган зудыг гамшгийн дэлхий хэмжээний тогтолцоонд оруулах ийм боломж байдаг юм уу. Ингээд ажиж байхад тэртэй тэргүй Монголд өвөл удаан үргэлжилдэг. Тэр зуд нь ч юм уу, жирийн өвөл нь ч юм уу. Зун бороо ордоггүй болдог  тэр ган ч юм уу, хуурай зун ч юм уу иймэрхүү ялган салгах, тэгээд тэр хэмжээгээрээ гамшгийн хэмжээнд хүрэх, байнга л  бадар барьж байдаг улсууд чинь  бас түүнд нь хамрагдах ийм нөхцөл бололцоо хэр зэрэг байдаг юм бэ, манай хүмүүсээс хөөцөлдөж байгаа юм байна уу? үгүй юу? 


Хоёрдугаарт,  гал түймрийн талаар түрүүнд ярилаа 40 цэг дээр гал асч байна гэж. Энэ бид нар тоолоод суугаад байна уу? унтраах талаар хэр зэрэг хүч тавьж байна вэ? дээр үед амралтанд байгаа хүмүүсийг хүртэл дайчлаад  шатсан тэр ер нь гарсан ой түймрийг унтрааж л байсан юм гэнэ билээ. Би төмөр замыг магтаж байгаа юм биш, хэдэн жилийн өмнө  төмөр замын дэр мод бэлтгэдэг Ялбагын ууланд түймэр гарч Зам-Yүдээс хүртэл хүн хүч  татаж, 700 гаруй  хүн цуглуулаад  хоёр өдрийн дотор унтрааж байсан. Ийм шуурхай,  тэгээд олныг хамарсан нийтлэг шинж чанартай ажил хэр зэрэг зохиогдож байна вэ? Yндсэн түймэр хэд байна вэ? хөл ихтэй бууц З жил шатдаг юм гэнэ билээ. Түүн шиг удаан хугацаагаар өвөл ч гэсэн цасан дороос шатаж байгаа тийм газар улсын хэмжээнд хэд байна вэ? үүнийг ер нь унтраах уу? аль эсхүл хэдий хүртэл шатахыг нь, уугихыг нь хүлээгээд суугаад байх уу гэдэг нэг ийм асуудал байна.


Гуравдугаарт,  энд бас нэг зүйл. Ойгий чинь дээр үед манийг бага байхад Түмэн бодисын номон дээр нутгийн 1О хувь ойгоор хучигдсан гэж ингэж бичдэг байсан. Одоо  энэ статистик мэдээгээр бол 7 орчим хувь гэж яриад байна. Хичнээн нь шатав, хичнээн нь аж ахуйн янз бүрийн  хэрэглээнд зориулагдаж, зөвшөөрлөөр ашиглагдав гэсэн ийм тооцоо хийсэн зүйл байна уу? 


Цааш нь,  би энэ хотын нөхдүүдэд бичиг цаас чулуудаж, хариу  ерөөсөө авдаггүй юм. Төмөр зам руу хэтэрхий их шахаж улс амьтан бууж байна. Тэр жил  1977 онд Казакстанд 60 вагонтой галт тэрэг бензин шатахуун тээсэн тийм галт тэрэг сүйрч, тэгээд тэнд хоёр тосгон сүйрсэн. Энэ бол ойрхон байгаа ийм сургамж юм. Yүнийг би хүсэлт болгож та бүхэнд Хотын нөхдүүдэд нэлээн мэргэжлийн үүднээс шахалт тавьж, тэгээд тэр төмөр замын хориотой цээртэй бүсэд нь болохгүй шүү гэхгүй бол ер нь  рейсэн дээр гэр барьж магадгүй шинжтэй болоод байгаа юм, одоо. Yүнийг нэг анхаараач ээ гэж асуулт маягтай санал байгаа юм. 


Цааш нь Улсын нөөц  түлш  хэр зэрэг хүрэлцээтэй байгаа вэ? гэдэг ийм юм.  Улсын нөөцийн түлш шатахууны ийм байдал онцгой нөхцөл байдал бий боллоо гэхэд  яах вэ гэдэг ийм зүйл. Би заавал тоогий нь асуух шаардлагагүй гэж бодож байна.


Царцаанд  Хөдөө  аж ахуйн яамтай хамтарч ер нь ингэмээр юм шиг санагдаад байна. Энэ царцаа чинь нутгийн царцаа юм уу, гадаадын царцаа юм уу.  Улс амьтны ярих нь  хойшоо ер нь малын бэлчээрээс газар тариалан руу сүрхий хүчтэй нүүх ийм шинжтэй, огшоод хойшоо яваад байна гэж ингэж яриад байгаа юм. Энэ дээр судалгаа хийж байна уу? ямар янзтай байдаг юм бэ? дээр үед ийм сүрхий царцаа байх нь байж л байдаг, тачигнаад явж л байдаг.  Ерөөсөө бүр ингэж бэлчээр усаар нь ус дагасан тийм юм бол байгаагүй шүү дээ. 


Д.Лүндээжанцан: минут болчихсон.


П.Даш:  Ган зудын хувьд энэ давагдашгүй хүчин зүйл гээд дэлхий нийтээр хүлээн зөвшөөрсөн  зуд гэдэг үгээрээ орчихсон явдаг юм. Гамшгийн төрөлд  бүр орчихсон явдаг юм. Бид өнгөрсөн оныхоо зудын тоо баримтыг үнэхээр олон улсын байгууллагууд, тэр вэт сайт юманд нь байрлуулаагүй учраас энэ янз бүрийн илтгэл сонсголд орохгүй байгаа юм билээ. Бид цаашдаа урьд өмнөх юмаа ч  гэсэн тэнд нь оруулж өгье гэж бодож байгаа.


Энэ гарч байгаа галыг унтраах талаар ард иргэдийг дайчилдаг л даа. Их л үр дүн муутай байдаг юм. Yр дүн муутай ч гэсэн дайчилдаг. Яг унтраадаг хүмүүс бол манай аврагчид, хил орчимд гарсанд нь хилийн цэргийн нөхдүүд  үнэхээр сайн тусалдаг л даа. Байнга асаж байгаа гэдэг бид нарын мэдэж байгаагаар Хялганатад  их үртэс байгаа. Доошоогоо 1О хэдэн метр, дээшээгээ 2О хэдэн метр уул шиг болчихсон үртэс байгаа. Yүнийг бид нар тойруулж зоон татаж түүнийг хамгаалж байгаа. Түүнээс үүнийг бүгдийг нь гаргаж хаяад унтраана гэхэд үнэхээр хүч хүрдэггүй юм. 


Ой хээрийн түймрээс болж ой устсан гэдэг асуудлыг модыг нь огтлоод тэд болчихсон, шатаад тэд болчихсон гэдгийг бид нар нарийн тооцоо гаргаагүй. Тэгэхдээ шатсан ойн хэмжээний тоо хэмжээ байдаг. Тэгэхдээ зарим нь ойтойд тооцогдоод явдаг, зарим ойгүй болчихсон гэдэгт тооцогдоод явдаг тийм юм шиг байна билээ.  


Төмөр замын рейсэн дээр гэр барьсан энэ асуудлыг зөвхөн энэ асуудал ч биш энэ үерийн зам янз бүрийн газар буусан асуудлыг цэгцлэх талаар хоттой хамтраад нэлээн зүйлүүдийг хийж байгаа, үр дүнд хүрэх болов уу гэж бодож байгаа. Ер нь цаашдаа энэ арга хэмжээг  идэвхжүүлнэ. Улсын  нөөцөд байгаа түлш шатахууны хувьд бол байвал зохих хэмжээнээс 4О хувь нь байгаа юм. Тэгэхдээ  4О хувийгаа бид нар 1ОО хувь гэж үзэх юм бол Улаанбаатарт дөнгөж 2 хувь нь байдаг. Энэ нь савны л багтаамж л даа. Бусад нь хөдөө орон нутагт байдаг. Цаашдаа энэ бүх техникийн хэрэглээний шатахууны хэрэглээний  50 хувь нь Улаанбаатарт байгаа учраас Улаанбаатарынхаа нөөцийг нэмэгдүүлье гэж бодож байгаа. Онгоцны түлш гэхэд бид нар Дархан орж авдаг юм шүү дээ гэх мэтээр.


Царцааны тухай асуудал үнэхээр Дундговийн царцааны асуудлыг  бид нар сайн мэдэж байгаа. Хөдөө аж ахуйн яамтайгаа энэ талаар хамтарч  ажиллаж байгаа, энэ мартсан юм биш. Энэ талаар Ганхуяг дарга нэлээн тодорхой хариулт өгнө. Энэ чинь нэлээн их  том ажил болоод  тэнд хэрэгжих гэж байгаа юм. 


Ч.Ганхуяг: Раш гишүүн уучлаарай,  би бас 250 гаруй мянган га талбайд  царцаатай тэмцэх ажлыг зохион байгуулна гэж байгаа. Баруун дөрвөн аймагт газрын техник  авиахимийг ашиглан тэмцэнэ. Сая Дундговь аймгийн хойд талын  сумдаар ургамал хамгааллын эрдэм шинжилгээний хүрээлэнгийн  холбогдох мэргэжилтнүүдийн тодотгол судалгаа хийлгээд ирсэн. Царцааны нүүдлийн асуудлын  байдал тэмцэх талбайг тодотгоод ирсэн.  4  сумын нутагт авиа химийн  аргаар тэмцэх ажлыг зохион байгуулахаар байж байгаа. Бид Авиа химийн нислэг үйлдэх асуудлаар холбогдох тендерийг зарлаад байгаа. Энэ асуудал 5 сарын эхний 1О хоногоос эхэлж энэ арга хэмжээ хэрэгжихээр төлөвлөгдөж байгаа. 


Өгч байгаа хөрөнгөтэй холбоотой байгаа.


Д.Одхүү: Баярлалаа.  Их товчхон асуулт байгаа.  Сая эмнэлгээр явж байгаад тойргоороо очихгүй байж байгаад  3-4 хоногийн  өмнө Эрдэнэтээр тойргоороо ороод ирсэн. Тэнд  галынхантай уулзаад ирсэн, ажил байдалтай нь танилцаад ирсэн. Их товчхон асуулт байна. 


Улсын төсвийг хэлэлцэж байхад нэлээн ярьж байж Хүрэлсүх сайд бид хоёр санал оруулж байсан. Тэнд галын салбар ангийн байшинд зориулж 80 сая төгрөг төсөвлөснийг та бүхэн мэдэж байгаа. Тэнд ерөнхийдөө зураг төсөл, саналаа бэлдчихсэн байгаа юм байна.   Яг намайг очихын өмнөхөн бас дахиад гал гарсан байна. Сонгуулийн үеэр ч тэр, дараа нь ч тэр. Манай Эрдэнэтийн цаад гэр хороололд гал гарах, хүний амь эрсдэх, ялангуяа хүүхдийн амь эрсдэлт нэлээн өндөр байгаа. Шалтгаан нь гал гараад ирэхээр наана Эрдэнэтийн дулааны станцын хажууд байгаа  Галын ангиас  гэр хорооллын цаад зах хүртэл бараг 2О-иод км явж байж очиж байгаа юм. Тэр хооронд чинь  нэг гэр битгий хэл байшин шатаад дуусчихаар тийм хугацаа байгаа гэдгийг хэлэх гэсэн юм.


Энэ асуудал дээр та бүхэн хэр бэлтгэлтэй явж байна вэ? Эрдэнэтийн галын ангийнхан төсвөөс мөнгө аваад  шууд юмаа эхлэхгүй байх. Та бүхэн энэ дээр шуурхай хандаад  урин дулаан цаг ирж байна, барилгынх нь ажлыг хурдан эхлүүлээд энэ ондоо багтаагаад З машины  граш, галын салбар ангийг барих  ажилд идэвхтэй хяналттай орооч гэж асуулт санал маягаар. Би Улсын Их Хурлын гишүүний хувьд үүнийг нэлээн сайн анхаарч   хандана гэж  Даш даргад хэлээд, энэ талаар байр сууриа  хэлээч ээ гэсэн юм.


П.Даш: Одхүү гишүүний асуултанд хариулъя. Бид нар  энэ асуудлыг нэлээн  хөөцөлдөж байгаа, бидний анхаарлын төвд яг байж байна. Одоо зураг нь хийгдээд бараг дуусч байгаа байх. Бид нар тендерээ зарлах гээд тендерийнхээ материал юмнуудыг  бэлтгэж байгаа. Одоо тендер зарлагдлаа бол тэр уг нь гайгүй юм байгаа, энэ ондоо уг нь багтаагаад хийчих, тэгэхдээ бүр хүйт орохоос өмнө хийх ийм бодолтой байгаа. Баярлалаа танд.


Б.Эрдэнэсүрэн:  Гамшгийн үеэр би тойрог дээр байсан. Цас зудтай  Увс аймгийн 4О дүгээр тойргийн нутаг маш хүнд байсан. Энэ үед тэжээл тээвэрлэлтийн асуудлыг та нөхөд хөөцөлдөж шийдвэрлэсэн асуудал их тус дэмтэй болсон гэдгийг би хэлмээр байна. Гамшгийн байгууллагаа бид дэмжих учиртай, цаг үеэ олж ажиллах бол үнэхээр чухал юм билээ.  6О-аад мянган мал хорогдсон, мөн ийм хэмжээний мал хээл хаясан,  үүнээс ч их байх байсан. Энд та бүхний зүтгэл орсон. 


Би З-4 асуулт, хүсэлт маягийн юм асууя. Усны аврах хэсэгтэй холбоотой асуудал. Ховд аймагт  аврах анги байдаг. Нуурын усны төвлөрөл Увс аймагт байгаа. Энд 10 том нуур, 5 том гол байдаг. Бид Ховдтой юм булаацалдах гээгүй байна л даа. Ер нь тэнд аврах анги байдаг, заавал хэсэг юм уу юм  ажиллуулахгүй бол үнэхээр одоо та нар хараад үзсэн ч гэсэн  тохиолдож байгаа гамшгууд дандаа усны гамшиг  тэр Увсад илүү их гараад байгаа юм. Ийм болохоор тэнд тодорхой хэмжээний жижиг моторт завьтай болгоод, бүгдийг нь биш гэхэд тодорхой салбарыг нь Увс руу байгуулах ийм асуудлыг шийдэж өгөөч ээ. Ингэхгүй бол Ховдыг хүлээсээр байтал  тэр асуудал маш их хүндэрдэг, байнга давтагддаг юм байгаа.  Энэ асуудлыг шийдэх бололцоотой юу гэж асуумаар байна.


Дараагийн асуудал үерээс хамгаалах далангийн тухай түрүүн Хүрэлсүх сайд ярилаа. 350 сая төгрөг төсөвлөгдөөд явж байгаа. Энэ жилийн хувьд 1ОО сая төгрөг байгаа. Тэр 100 сая төгрөг тендер зарлагдаад ажил эхлэх байх. Тэгэхээр энд нэг юм анхаармаар байна. Бид төсвийн үед яриад амжаагүй юм. Тэр үерээс хамгаалах юмыг 100 саяр хийнэ гэдэг бол 100 саяыг алдана гэсэн үг. 100 сая төгрөгөөр  одоо энэ зун  хийнэ, ирэх хавар тэр 100 сая төгрөг дахиад байхгүй, ус  аваад л явчихна. Иж бүрэн энэ зүйлийг нэг дор хийж байж л  үерээс хамгаалах ийм юм байгаа. Ийм учраас төсвөөс бид  мэдээж мөнгө олохгүй, тендерийн нөхцөлд нь оруулаад  энэ зарим компаниуд чинь мөнгөө урьдчилж гаргаад хийчихдэг шүү дээ, дараа жилийн төсөвт оруулаад шийдчихэж болдог, яг иж бүрэн хийлгэх талаас нь анхаарахгүй бол тэр мөнгө алдагдах вий, энэ бололцоотой юу, ийм асуудлыг тендерийнхээ нөхцөлд оруулаад шийдвэрлэж болохгүй юу гэсэн нэг ийм асуудал байна.


Гуравдугаар асуулт бол энэ жил нөөц бүрэн дууссан. Өмнөговийн салбар, аймгийн төвийн салбар нэг кг тэжээл, өвсгүй хэмжээнд бүгдийг зарцуулсан. Одоо ингээд нөөц бүрдүүлэх арга хэмжээндээ энэ хүндрэл  тохиолдсон аймгуудад арай ялгаатай хандана биз дээ. Арай ч аймгийн тоонд хуваагаад хийчихдэггүй байлгүй. Энэ тал дээр  нөөцийг бүрдүүлэх тал дээр тодорхой зүйл хийгдэнэ биз дээ, юу хийгдэх бол гэдгийг би сонирхож байгаа юм. 


Дөрөвдүгээр Гамшгийн сургуультай байх тухайд яриад байх шиг ойлгогдлоо. Байгууллага болгон сургуультай болох гээд байх хэрэг байгаа юм уу? энэ сургуулийг би сайн мэдэх юм. Манай яамны харьяа байсан. Бид нар тушаал гаргаад төлбөр авах хэмжээнд асуудал болгож тавиад, сургуулиуд дургүйцээд байдаг юм. Тэгээд санхүүжиж өгдөггүй. Гэтэл сургуулиуд хямдхан шийдчихэж болдог, Гамшгийн мэргэжлийн багш нартай томоохон их сургуулиуд бүгд мэргэжлийн багш, мэргэжлийн лабораториуд байж байдаг. Ингээд ирэхээр тэд нар чинь дургүйцдэг. Тэд нар чинь сургалтанд өөрийнхөө баазыг ашиглах гэдэг. Ийм болохоор бид нар үүнийг зүтгүүлээд бүтэх болов уу, бусад сургуулиудынхаа нөөцийг бүртгэж аваад тэндээ  сургуулиуд энэ сургалтыг хийж байгаа эсэхэд нь хяналт тавиад ингээд явж болохгүй юу?  Та нарт мөнгө их хэрэгтэй, тэнд нь бас нэг анхаарал татсан юм болчих биш байгаа гэдэг үүднээс асууж байгаа юм.


П.Даш:  Усанд аврах хэсгийг бид нар судалж үзнэ. Тэр хаана ямар гамшгийн юм гарахаар байна вэ? тэнд л бид хүч хэрэгслээ байрлуулах талаар бодож байгаа.


Yерийн далангийн хувьд таны ярьж байгаа асуудлыг бид нар Тогоо даргатай яриад байгаа юм, тийм чадалтай компаниуд байна гэж байна билээ. Тийм учраас тэртэй тэргүй үнийнхэ дүнгээр л  тендер зарлагдах учраас тэр асуудлыг шийдэж болно байх гэж бодож байгаа, ер нь тэр чиглэл рүү ч байгаа. Нөхцөлдөө ч гэсэн бид нар оруулж өгнө.


Нөөцийг арга байхгүй, энэ нөөцөө бардаг бас их сайн юм байгаа. Яагаад гэвэл ирэх жил хэрэглэх, хэрэглэхгүй янз бүрийн юм үлдэхгүй амар. Тэгээд энэ нөхцөл байдал цаашдаа ямар болох нь вэ гэж ингэж харж үзэж байгаад урьд нь сонгож авсан байрлал л даа. Тэгээд энэ байрлалдаа өвс тэжээлээ зохих хэмжээнд нь нөөцлөх ийм бодолтой байгаа. 


Сургуулийн хувьд бид  хоёр яам танай яам манай газар хамтраад ажлын хэсэг гаргаад ажиллуулаад байгаа л даа. Тэгээд түүний анхны үр дүнгээр нь сонссон чинь ийм сургууль  байгуулах шаардлагатай юм байна гэсэн тийм л үр дүн гарсан учраас би үүний дагуу л яриад яваад байгаа юм. Тэгэхдээ би үүнийг дахин дахин судалж үзнэ, заавал болохгүй юмны төлөө зүтгэхгүй л дээ.


С.Отгонбаяр: Мэдээлэл хийж байгаа Онцгой байдлын ерөнхий газрын албаны хүмүүс та бүхэнд баярлаж байгаагаа  илэрхийлье. Товчхон 2-З асуулт байна.


Нэгдүгээрт нь,  Дулааны шугам хөлдөх ч юм уу, дулаан хангамжтай  холбоотой асуудлууд гамшгийн  эрхлэх асуудлын хүрээнд хамрагдах уу? тухайлбал турба  хагарах, хөлдөх ч юм уу гэсэн ийм нэг асуудал сайдын мэдээлэлд ч дурьдагдаад орчихдог, эрчим хүч, дулааны хангамжийн асуудал нэлээн түлхүү объёмтой байрыг эзэлж байгаа гэсэн зүйл байна. Энэ түүнд хамаарч байх ёстой юм уу?  


Дараагийн асуулт, улсын нөөцийн хөрөнгө, тухайлбал өвс тэжээл, шатахуун бензин, шатах, тослох материал гээд нэлээдгүй юмнууд байдаг л даа. Энэ бүхний хадгалалт хамгаалалт нь ямархуу хэмжээнд байдаг юм бол, дээрээс нь улсын нөөц гэхээр тэр рүү болсон болоогүй баахан бүтээгдэхүүн, хэн нэгний шаардлага шахалтаар өндөр үнэтэйгээр төсөв хөрөнгөө хэтрүүлээд шахдаг, хэдэн жилээр ч хамаагүй бараа, складын шаардлагагүй материалууд болоод хаягддаг, үрэгддэг нэлээн  үргүй зардлууд гардаг асуудал байдаг гэж яригддаг юм билээ. Тухайлбал өнгөрсөн он жилүүдэд нөөцийн газрын дарга нь хүртэл нөөц хөрөнгөнөөсөө ямар нэгэн шийдвэргүйгээр дур мэдэн захиран зарцуулсан, ашиглан шамшигдуулсан асуудал нэлээн гарч байсан түүхүүд  байж байгаа. Энэ өнөөдрийн түвшинд ямархуу хэмжээнд хадгалагдаж хамгаалагдаж байдаг юм бол. Харуул хамгаалалт нь ямар байдаг юм бол, та бүхний сэтгэл санаанд таарсан  хэмжээнд нөөц маань улсад ямар нэгэн гамшгийн асуудал тулгарлаа гэхэд бүрэн хэмжээгээр энэ хүн ардыг хангаад явчих тийм хэмжээний нөөц байдаг юм уу үгүй юу гэдгийг мэдье гэж бодсон юм.


Дараагийн нэг асуудал  Уулын цэрэгжүүлсэн анги гээд тухайлбал Налайх дүүргэд байж байна. Улсын хэмжээний шинж чанарыг агуулдаг байгууллага шиг байгаа юм. Хагас цэрэгжилттэй, тэгээд  энэ байгууллагын ажил амьдралд ороод явж байхад таатай  дүр зураг харагдахгүй байна л даа. Яагаад гэвэл түүхтэй, хангамж маш муу байдаг, удирдлага зохион байгуулалт байдаггүй, сургалт семинар нэг их явагддаггүй, боловсон хүчний нөхөн сэлгэлт гэж байдаггүй, зовлон зүдгүүр ихтэй юм билээ.  Энэ дээр онцгой анхаарах талын юмыг тэнд байдаг болов уу үгүй болов уу гэсэн сэтгэл зовоосон асуудал байгаа нэгд.


Хоёрдугаарт, тэр байгууллагын удирдлага гэж насаараа тэнд байж байдаг нэг хүн байдаг, хадагдсан. Тэр ямар нэгэн  тэр байгууллагад шинэ боловсон хүчний, шинэ залуу мэргэшсэн хүмүүсүүдийн халгаа сэлгээ, нөхөн хангалтыг хийдэг зүйл ерөөсөө байдаггүй. Өөрчлөн шинэчилэлт, зохицуулалт гэж байдаггүй. Тэгээд аваар осол гарах юм уу,  хүн, уурхайчин тухайлбал уурхайн гүнд ороод дарагдсан байхад маш удаан хөдөлгөөнтэй тэд.  Шаардлагатай уулын цэрэгжүүлсэн аврах анги гэсэн мөртлөө дуудлага авснаасаа хойш 4-5 цагийн дараа  очих хэмжээний. Тэгээд уурхай руугаа яваад орох гэхээр тэр дарагдсан хүмүүсийг авах тийм техникийн боломж нөхцөл  бүрэн хэмжээгээр хангагддаггүй, өөрсдөө ороход өөрсдөө дээрээс нь дахиад дарагдаад  ингээд амь насаа алдах хэмжээний ийм байдалтай байж байгаа  нэг газар байгаа. Yүнийг та бүхэн анхааралдаа авч  ямархуу байдалтай  байдаг юм бэ? цаашдаа авч хэрэгжүүлэх гэж байгаа асуудал юу байдаг юм бэ? энэ дээр миний ойлгосноор бол  улсын хэмжээнд гэж нэрлэгддэг юм билээ.  Улс даяар онцгой тохиолдолд та бүхэн мэдэж байгаа байх, 1991 онд  метан Налайхын уурхайд дэлбэрснээс хойш олон зуун хүний амь насыг авч явсан. Түүнтэй адилхан   ил далд уурхайнууд, уул уурхайн хүнд үйлдвэрүүдэд гамшиг гарах юм бол энэ талын  яаралтай онцгой арга хэмжээг авч чадахгүй юм байна гэсэн тийм ойлголтыг төрүүлээд байгаа юм. Тийм учраас энэ дээр цаашдынхаа бодлого зорилтуудад тусгаач ээ. Яг энэ талын асуудал өнөөдөр сайдын мэдэгдэлд дурьдагдсангүй. Энэ талаар анхаарах газрын нэг бол тэр байгаа юм гэж хэлмээр байгаа юм.


Дараагийн нэг асуулт бол  Багануур ус гэдэг компани саяхан шатсан, өнгөрсөн 2 сард. Энэ шатаж байгаа тохиолдолд үндсэндээ үнсэн нурам болсон. 1000 гаруй метр квадрат байшинтай бүхэл бүтэн албан байгууллага тэр чигээрээ шатахад гамшиг, онцгой байдлын газар харьяалагддаг галын  анги үнэхээр шаардлага хангахгүй байдалтай ажилласан гэж нөхдүүд, тухайлбал тэр орон нутгийн зүгээс   ажил алба хашиж байсан хүмүүсээс гомдолж байсан зүйл байгаа юм.


Өнөөдөр 1000 орчим метр  квадрат  байшин шатаад устаж байх энэ ажиллагааг зогсоож чадахгүй байгаа газар маань энэ их олон нүсэр аппарат бий болгоод, дээрээс нь төр, төсвийн хөрөнгийг үргүй зарцуулаад тэгээд оногдсон үүргээ бүрэн гүйцэд  гүйцэтгүүлж чадахгүй байгаа асуудал учир дутагдалтай юм шиг санагдаж байгаа юм. Тийм учраас тэр улсын хөрөнгө тодорхой  шалтгаангүйгээр шатаж байхад хариуцаж байгаа газар нь бараг үл мэдсэн  хэлбэрээр асуудалд хандсан, үл тоох байдлаар хандсан асуудал бол үнэхээр сэтгэл эмзэглүүлсэн асуудал болсон. Тухайлбал дараа дараагийн улс оронд нүүрлэх энэ гамшгийн чиглэлтэй аюулуудыг зогсооход та бүхэн  хэдий хэмжээний бэлтгэлтэй байгаа юм бэ гэдгээс бүх юм шалтгаална. 


Д.Базарсад: Гамшгаас хамгаалах газар байгаад Онцгой байдлын ерөнхий газар болсон. Гамшгаас хамгаалах асуудал эрхэлдэг байсан  Онцгой байдлын асуудал эрхэлсэн гэдэг энэ ялгааг  ойлгохгүй учраас  тэр Гүндалай гишүүн түрүүний тавьсан асуудалд Отгонбаяр гишүүний тавьж байгаа асуудал гарч байна. Тэгэхээр Онцгой байдал гэдгийг энэ хуулийн өөрчлөлтөөр Гамшгаас хамгаалах асуудал түүнийг хэрэгжүүлэхэд төрийн захиргаад, яамд, байгууллага, орон нутгийг зохицуулан удирдах, чиглүүлэн удирдах, тэгээд дээр нь энд үнэлгээ,  мониторинг явуулах. Yүний цогц болгоод ингээд  сайдын ажиллах хүрээнд очиж байгаа юм. Ганц асуудал эрхэлдэг байсан бол З асуудал болж ингээд онцгой байдал гэдэг нэр томъёо гарч ингэж хийж байгаа юм.


Хуучин Засгийн газрын Ерөнхий сайдын бүрэн эрх гэж байсан бол тийм бүрэн эрх байхгүй болоод Онцгой байдлын  асуудал эрхэлсэн сайдын  бүрэн эрх гээд  6 том эрхийг нь энэ хуулиар тодорхойлж өгсөн юм, шинэ өөрчлөлтөөр. Энд өөрөөр хэлбэл улс орны хэмжээний иж бүрэн бүгдийг хамардаг юм шиг байна гэж Гүндалай гишүүн асууж байна билээ.  Яг бүх асуудлыг хамрахаараа ингээд онцгойлсон сайд хуулиараа эрх, үүргийг тодорхойлоод өгсөн байгаа юм. 


Эрчим хүчний асуудал хамаараад байна уу гэж. Энэ Онцгой байдлын алба маань Онцгой байдлын алба маань улсын албад байгаа юм, 11  алба. Түүний нэг алба нь болохоор түлш эрчим хүчний алба гэж байгаа юм. Тэгэхээр тэр албаараа дамжуулаад цахилгаан станцтай холбоотой  асуудал гарч ирж байгаа юм. Өөрөөр хэлбэл онцгой байдлын асуудал эрхэлсэн сайдын хүрээнд ер нь л гамшигтай, аваартай, осолтой холбоотой бүх асуудал орж байж   бүгдийг зохицуулах үүрэг хуулиар  олгогдсон учраас үүрэг нь нэмэгдээд хүрэхгүй ажил байхгүй болсон юм. Yүнийг яам гэж яриад байгаа биш хуулиар Ерөнхий сайдын үүргийг доош нь шилжүүлсэн ийм учиртай юм гэдгийг хэлье.


Т.Ганболд: Улсын нөөцтэй холбоотой асуудалд хариулъя. Улсын нөөцийн тухайд бид  хувьчлалаас өмнө  улсын байгууллагууд дээр тодорхой хэмжээний нөөцийг хадгалж ирсэн. Хувьчлалын үед улсын нөөцийн бараа материал алдагдах, шамшигдах ийм дутагдал  1999-2000 оны үед гарч байсан. Өнөөдөр энэ дутагдал үндсэндээ арилж, хамгийн сүүлд НИК  хувьчлагдахад, улсын нөөцийн шатахын агуулахын ажлыг улсын нөөцийн газарт шилжүүлж өгсөн. Өнөөдөр үндсэндээ улсын хэмжээнд хүнсний, үйлдвэр, техникийн зориулалттай бараа, үр тариа,  өвс тэжээл, шатахуун тосолгооны материал гэсэн 5 зориулалтаар 32 салбар ач холбогдол, стратегийн байршлаас хамаарч улсын хэмжээнд байршил нь үйл ажиллагаагаа явуулж байна. Yүнээс гадна стандарт, технологийн зайлшгүй шаардлага хангасан зарим нөөцийг бид нар мэргэжлийн байгууллагууд дээр хадгалдаг. Тухайлбал тэсэрч, дэлбэрэх бодисыг Багануурын нүүрсний уурхай,  хүний эмийг Монгол Эм концерн, малын эмийг  Агротех импекс, мал бэлдмэл вакциныг Биокомбинат, спиртийг Спиртийн үйлдвэр зэрэг олон газруудад мэргэжлийн зайлшгүй хадгалж болох газрууд дээр нь гэрээгээр хадгалдаг. 

Өнөөдөр улсын нөөцийн хөрөнгө мөнгө хатуу бүртгэлтэй, тоо хэмжээний хувьд бүрэн бүтэн байгаа. Өнөөдрийн байдлаар авч үзэхэд хүнсний  барааны бүрдүүлэлт 37 хувьтай, үйлдвэр техникийн бараа 65 хувьтай, өвс тэжээл 100 хувьтай, шатахуун тосолгооны материал 44 хувьтай гэсэн ийм дүнтэй байгаа. Энд ямар нэгэн хөрөнгө үрэгдэж, бүртгэлээс гадуур явж байгаа юм байхгүй. Улсын нөөцийн барааны байршил, нэр төрөл, тоо хэмжээг Засгийн газраас 4 жил тутам шинэчлэн баталдаг. Одоо бид ойрын үед Засгийн газарт 2005-2008 онд  улсын нөөцөд байх зүйлийн нэр төрөл,  тоо хэмжээ, байршлыг шинэчлэн батлуулахаар асуудал бэлтгэж, холбогдох яамдуудаас санал аваад байна. 


Улсын нөөцийн даргатай холбоотой асуудлыг хөндөж байна. Энд ямар нэгэн улсын хөрөнгө энэ хүний гараар орж үрэгдсэн ийм юм нотлогдоогүй, харин өөр янз бүрийн гүтгэлэг байсан нь шүүхээр цагаатсан ийм байдалтай байгаа. Ийм учраас  улсын нөөцийн асуудал энд санаа зовохгүй найдвартай гарт байгаа гэж хэлж болно.


Харин цаашдаа бас улсын нөөцийн хөдөө төв орон нутаг, зарим нь нийслэл, сум, багт байгаа  энэ салбаруудын харуул хамгаалалтын асуудлыг сайжруулах, тэнд ажиллаж байгаа харуулыг болж өгвөл  төрийн мэдлийн харуул хамгаалалтанд оруулах, дохиоллын системийг боловсронгуй болгох, холбооны системийг боловсронгуй болгох зайлшгүй шаардлага өнөөдөр тавигдаж байгаа. Энэ асуудалд Онцгой байдлын ерөнхий газар, эрхэлсэн сайдын зүгээс бодлогын хэмжээнд анхаарч ажиллаж байна.


П.Даш: Аврах ангийн хувьд  хуулиар ингэж заасан байсан.  Засаг захиргаа, нутаг дэвсгэрийн хэмжээнд орон тооны бус  алба мэргэжлийн ангиуд байна. Аж ахуйн нэгж байгууллагын  эрх баригчид  нь тухайн аж ахуйн нэгж,  байгууллагадаа гамшгаас хамгаалах  арга хэмжээг хариуцан зохион байгуулдаг, тэгээд энэ үйлдвэр, аж ахуйн газрын хажууд энэ мэргэжлийн анги байна гэсэн байдаг юм. Yүний дагуу Налайх бол  их дээр үеэс  аврах ангитай байсан. Тэр нь ч одоо ажиллаж байгаа. Yүнийг бид үйл ажиллагаагий нь боловсронгуй болгохын  тулд улс орны хэмжээнд энэ  асуудлыг хариуцаж байдгийн хувьд энэ дээр шалгах туслах ийм үйл ажиллагааг бид явуулах ёстой. Тийм учраас бид таны энэ өгсөн  санал зөвлөмжийг хүлээж авч энэ дээр ажиллана. Ер нь бол яг манай өөрийн үндсэн хүч хэрэгсэл биш шүү дээ. Тэгэхдээ бид нар энэ дээр нь тусална дэмжинэ, сайжруулах талаас нь арга хэмжээ авна. Зөвхөн тэндээс биш маш олон газруудад энэ мэргэжлийн анги байдаг юм.  Арга зүй талаас нь туслалцаа дэмжлэг үзүүлнэ.


Yндсэн  хүч хэрэгсэл биш, орон нутгийн хүч хэрэгсэл. Өөрийнхөө аж ахуйг л хамгаалахын тулд  өөрөө байгуулсан хүч хэрэгсэл. Тийм учраас бид нар арга зүйн хувьд тэд нарт тусална. Тэр чинь манайхаас томилогддог, манайхаас цалин авдаг тийм юм огт байхгүй. Yйлдвэрийнх нь өөрийнх нь  хүч хэрэгсэл. Өөрөөсөө томилж ажиллуулдаг юм билээ.


Д.Батбаатар: Багануур Ус компанид гарсан галын асуудал тухайн үед гомдол санал гараад  бид нар албаны шалгалт явуулсан.  Яг газар байдал дээр нь шалгасан дүнгээр  бол тухайн үед шатамхай материал, шаталтын хурд өндөр байсан. Багануурт гал унтраах техник хэрэгсэл боломжийн, хоёр ч  шинээр ирсэн Японы төслөөр  ирсэн хүчин чадал сайтай ийм  машинууд байж байгаа. Ингээд албаны шалгалт гал унтраасан тухай развор хийгээд энэ ярилцлага дээр  галын хугацааг нэлээн оройтож дуудлага өгсөн юмуу гэсэн ийм дүгнэлтэнд хүрсэн, нэгдүгээрт.


Хоёрдугаарт,  манай алба хаагчдын салаан дарга буюу гал унтраах  удирдагчийн шийдвэр зарим талаар яг оносон шийдвэрээ өгч чадаагүй байсан ийм  алдаатай юм байсан, энэ дээр  нь Нийслэлийн онцгой байдлын газар дээр нь холбогдох арга хэмжээг авахаар ингээд тушаалаар арга хэмжээ авагдсан байгаа.


С.Батболд: Баярлалаа. Түрүүн конопоо дарах гэж байгаад Мөнх-Оргил сайдаас болоод конопоо дарж чадалгүй хамгийн сүүлд дарагдсан байна, уучлаарай. 


Сүүлийн үед байгаль  цаг уурын өөрчлөлттэй холбоотойгоор, мөн үйлдвэрлэл хөгжиж байгаатай холбоотойгоор дэлхий нийтээр гамшгийн давтамж, гамшиг гарах магадлал өндөр болсон байна. Улс орнууд бүгдээрээ энэ дээр илүү анхаарлаа хандуулдаг болж. Монгол Улсын төрөөс энэ байдал дээр  бид нар нэлээн  анхаарал хандуулаад энэ байдалд шуурхай хариу арга хэмжээ авдаг байх, гамшгийн эрсдлийг бууруулах чиглэлээр тодорхой арга хэмжээ авсны нэг нь энэ  Гамшгаас хамгаалах Онцгой байдлын ерөнхий газар байгуулаад, эрхэлсэн сайдтай болгоод үүнийг бодлогын түвшинд нэлээн өндөрт өргөсөн  явдал чухал гэж үзэж байгаа. Шинэ  байгууллага, Засгийн газрын бүтцийн байгууллагын хувьд танай байгууллага харьцангуй шинэ байгууллага. Та бүхэнд шийдвэрлэх асуудал нэлээн олон байгаа байх гэж бодож байна. Харьцангуй богино хугацаанд энэ бүгдийг зохицуулж, шинэ нөхцөл байдалд, шинэ бүтцээр ажиллана гэдэг бол нэлээд хүндрэлтэй асуудал. Тэгэхдээ үүнийг харьцангуй сайн шийдвэрлэж, богино хугацаанд өөрийн бүтцийг бий болгож орон нутагт салбаруудаа бий болгож ажиллаж байгаа гэж би  энэ салбарын ажлыг дүгнэж байгаа юм. 


Цаашдаа Монгол Улсын  төрөөс бас энэ дээр онцгой анхаарлаа хандуулах зайлшгүй шаардлагатай юм. Улс орнуудын  байдлыг хараад байхад үнэхээр гамшгийн үед үнэхээр төрөөс, байгууллагаас шуурхай арга хэмжээ  авдаг, иргэдийнхээ амь нас, эрүүл мэндийн төлөө  ямархуу байдлаар ханддаг нь илүү тодорхой харагддаг. Манай улсын хувьд харьцангуй техник хэрэгсэл багатай байдаг юм шиг байна. Тийм учраас цаашдаа төрийн зүгээс бодлогын хэмжээнд энэ техник хэрэгслээр хангах, хүмүүсийг мэргэшүүлэх тал  дээр онцгой анхаарлаа хандуулж ажиллах шаардлагатай байх  гэж  бодож байна. Энэ чиглэлээр та бүхэн онцгой анхаарал хандуулаад хуулиудаа оруулж, төсвийнхөө тал дээр  Улсын  Их Хурлын гишүүдээсээ дэмжлэг авч ажиллах нь зүйтэй байх гэж хэлэх байна.


Тэгээд ганц хоёр асуулт байна. Зарим нь хүмүүс дайсан асуулт  байгаа. Ер нь та бүхний төлөвлөгөөнд юу гэж орсон байдаг юм бэ?  юу гэж төлөвлөж байгаа юм бэ? жишээлбэл Гамшгаас хамгаалах чиглэлээр Онцгой байдлын газар ядаж нэг ганц нэг нисдэг тэрэгтэй байх, ер нь түүнээс гадна бусад  өндөр хөгжсөн орнуудаас  гамшиг, ослын үед хэрэглэгдэх тоног төхөөрөмжийг авах чиглэлээр ямар ажил зохион байгуулж, энэ талаар тоног төхөөрөмжийн судалгаа хийсэн зүйл Засгийн газарт тавьж байгаа асуудал байна уу гэдгийг тодруулах  гэсэн юм.


Хоёрдугаарт нь,  энэ ч танайд хамаатай ч байж магадгүй, хамаагүй ч байж магадгүй.  Цаг агаарын урьдчилан сэргийлэх мэдээ манай орны хувьд чухал юм шиг байна. Бусад орнууд ч гэсэн энэ дээр нэлээн анхаарлаа хандуулдаг, энэ цаг агаарын мэдээн дээр.  Манайх энэ дайвар юм шиг, жишээлбэл хүмүүсийн хамгийн их үздэг  Монгол телевизийн оройн цагийн хүрд цаг агаар зарлахдаа  мэдээгээ явуулчихаад дундуур нь бараг хоёр гурван минутын реклам явуулчихаад дараа нь цаг агаар зарлаад байгаа юм. Тэр чинь хүмүүст цаг агаарын мэдээг хүргэх гээд байгаа юм уу, эсхүл тэр мэдээгээр нь боогоор чи заавал эхлээд энэ шампуны рекламыг үзэх ёстой гээд байгаа юм уу? би энэ талаар Ус цаг уурын шинжилгээний газарт, Монгол телевизээс мэдэгдэж байсан юм. Онцгой байдлын ерөнхий газар энэ талаар  Монгол телевизэд хэлж, энэ чинь бас гамшгаас урьдчилан сэргийлэх асуудалд хамаарах л асуудал байх, энэ дээр та бүхэн хандаж  тэр цаг агаарын мэдээгээр Засгийн газрын тогтоол гарсан шиг санаад байдаг, хэд хэдэн цагаас ямар давтамжтай яаж  зарлах ёстой билээ, тэнд та бүхэн анхаарлаа  хандуулж  санал тавих боломж байдаг уу гэдгийг тодруулах гэсэн юм.


Нөөцтэй холбоотой бас нэг асуулт байна. Одоо яг  улсын нөөцөд  байгаа ямар хэмжээний улаан буудай  байгаа бол? Хаврын тариалалтанд  15 мянга орчим тонн буудай дутагдаж байгаа гэж байгаа. Энэ дээр улсын нөөцийн газрын зүгээс хэрхэн яаж оролцох боломжтой вэ гэдгийг тодруулах гэсэн юм. Баярлалаа.


Т.Ганболд:  Энэ жилийн тухайд улсын хэмжээнд  170 мянган га талбайд  уринш бэлтгэсэн тариалалт хийхээр төлөвлөж байгаа. Энд урьдчилсан тооцоогоор 26 мянган тонн үр хэрэгцээтэй. Yүнээс 13 мянган тонн үр нь аж ахуйн нэгжүүдийн өөрийн нөөцөд байна гэсэн тооцоо гарсан. Одоо 13 мянган тонн үр дутаж байгаа. Өнөөдөр  Хүнс, хөдөө аж ахуйн яамтай асуудал боловсруулж байна. Улсын нөөцөөс 6 мянга гаруй тонн үртэй,  үүнээс 5 мянган тонн үрийг нь чанарт тэнцүүлж тариалалтанд гаргахаар төлөвлөж байна. Мөн Хөдөө аж ахуйн яамны буудайн сангаас  6 мянган тонн орчим үр гаргаж үлдэж буй үрийг  бусад  нэмэгдэл илүү нөөцтэй  аж ахуйн нэгжүүдийн үрийг дайчлах хэлбэрээр энэ жилийн тариалалтын үрийг бүрэн хангана гэсэн ийм тооцоо хийгээд  улсын нөөцөөс үр гаргах асуудлыг Засгийн газарт оруулахаар  яамдын саналыг авч асуудал боловсруулах шатандаа явж байна.


П.Даш: Хүмүүсээ мэргэшүүлэх,техник хангамжийг сайжруулах талаар бид чамгүй санаа зовж байгаа. Ялангуяа  нисдэг тэрэгний хувьд манайд зайлшгүй шаардлагатай. Энэ талаар ч гаргасан тооцоо байдаг.  Энэ төсөл хөтөлбөрийн шугамаар хэрэгжүүлэх  юмсан гээд төслүүд  хийгээд яваад байгаа. Ер нь Засгийн газарт тогтоол оруулах гээд бэлтгэж байгаа, гамшгаас хамгаалах чадавхийг дээшлүүлэхтэй холбогдож ямар арга хэмжээ авах талаар. Бид энэ асуудлыг яг төсөвт суулгахаар том байна гээд ингээд хүлээж авдаггүй. Бид сая  амь зогоох, ойр зуурынхаа шаардлагатай юмыг  авах зорилгоор төсвийн хүрээний мэдэгдэлд хөрөнгө оруулалтаар 1.1 тэрбум төгрөгийн ийм зүйл авахаар уг нь 2.2 тэрбумыг оруулсан чинь 1.1 тэрбум болгоод мэргэжилтэн хасаад  тавьсан байсан. Өнөөдрийн байдлаар сонссон чинь хөрөнгө оруулалтын газар дээр очоод 500 сая  төгрөг болсон  явж байна гэж дуулдаж байгаа гэх мэтээр бэрхшээл учраад байгаа. Энэ дээр  бид ч өөрсдөө хөөцөлдөнө, энэ зовлонг мэддэг та нөхдийнхөө тусламжийг ч авахыг хүсч байгаа.


Цаг  агаарын урьдчилан сэргийлэх мэдээний хувьд үнэхээр тийм асуудлууд байгаа. Бид ч гэсэн энэ талаар телевиз, радиотой сайн ярина, гэрээ хэлэлцээр хийж ажиллая гэж бодож байгаа. Энэ чинь манай нэг алба юм байгаа, тэгсэн хэрнээ бид тэндээс  мэдээллийг бараг худалдаж авах хэмжээнд хүрээд байгаа.  Тийм учраас үүнийг зохицуулах талаар юм бодож байгаа. Цаашид арга хэмжээ авна.


У.Хүрэлсүх:  Их баярлалаа. Энэ дээр ганц хоёр  зүйл нэмж хэлье.  Асуулт дуусч байгаа учраас. 


Онцгой байдлын ерөнхий газар байгуулагдаад жил гаруй хугацаа өнгөрч байна. Энэ хугацаанд бас улс орныхоо  өмнө улс орныхоо нийгэм, эдийн засгийн тогтвортой хөгжлийг хангах, мөн ард түмнийхээ аюулгүй байдлыг хамгаалах үүднээс өөрсдийн хэмжээнд гүйцэтгэх ёстой үүргээ зохих түвшинд хийж гүйцэтгэж ирлээ гэж ингэж бодож байгаа. Цаашдаа бас хийж гүйцэтгэх, хэрэгжүүлэх ажил нэлээдгүй их байна. Энэ хугацаанд бид нар  эрх зүйн орчноо боловсронгуй болголоо, цаашдаа хүн хүчээ бэлтгэх, сургах, боловсруулах, дахин дадлагажуулах, техник, хэрэгсэл, тоног төхөөрөмжөөр хангах, гадаад харилцаагаа бэхжүүлэх чиглэлээр бас арга хэмжээ авч явуулах зайлшгүй шаардлагууд байгаа. Нэн ялангуяа улсын төсөв нимгэн, хөрөнгө мөнгө харьцангуй хүндрэлтэй байгаа энэ цаг үед бид  нар гадаад талтай хэлхээ холбоо тогтоож ажиллах чиглэлээр нэлээдгүй ажлуудыг эхлүүлсэн. Нэн ялангуяа ОХУ, БНХАУ-тай хамтын ажиллагаатай улам өргөжүүлэх чиглэлээр ажиллаж байгаа. Учир нь яагаад гэвэл ОХУ, БНХАУ, Монгол улс  бол геополитикийн хувьд нэг багтаамжид багтдаг улсууд. Хаа хаанаа аль улс оронд гарсан гамшиг осол бол бас л тухайн орны гамшиг осол болж ингэж хувирдаг. Тийм учраас ОХУ-ын  Онц байдлын яам, БНХАУ-ын Иргэний хэрэг, захиргааны яамтай холбоо хэлхээ тогтоож энэ З орны хооронд гардаг гамшиг зовлонг бууруулах чиглэлээр хүн, хүч солилцох, тоног төхөөрөмжид туслалцаа дэмжлэг авах чиглэлээр ажил төрөл зохион байгуулж хэрэгжүүлэхээр эхэлсэн гэдгийг энд хэлэхийг хүсч байна.


Дээр нь саяхан Японы Кобо хотноо болсон олон улсын бага хурал болсон Гамшгийн аюулыг бууруулах чиглэлээр.  Энэ хурал дээр дэлхийн 140-өөд орны төлөөлөгчид ирж  дэлхий ертөнцийн өмнө  хүндээр тавигдаж байгаа  энэ гамшгийн асуудлаар хэлэлцэж, олон улсын хэмжээний тунхаглал гаргасан байгаа.  Yүнд  бүх улс орнууд өөрийгөө гамшгаас хамгаалах бүтэц, бүрэлдэхүүн, техник, хэрэгсэл, тоног төхөөрөмж, хүн хүчийг эргэн харж, энэ чиглэлд ихээхэн анхаарал тавьж, Засгийн газар, парламент нь бас тодорхой хэмжээний дэмжлэг туслалцаа үзүүлэх зайлшгүй шаардлагатай  байна гэдгийг энэ хуралд оролцсон хүмүүс ярьж байсныг  одоо энд хэлэхийг хүсч байна.


Онцгой байдлын ерөнхий газар хүн хүчний хувьд боломжийн хэмжээнд байгаа гэж бодож байгаа.  Дийлэнх хүн хүчний маань 7О орчим хувь нь ЗО хүртэл насны залуучууд ажилладаг. Энэ хүмүүсээ сургаж бэлтгэх, дадлагажуулах, шаардлагатай тоног төхөөрөмжөөр хангах явдал хамгийн чухал байдаг юм. Тийм учраас улсын төсөв хэлэлцэнэ, энэ төсөв дээр  Онцгой байдлын ерөнхий газраас тоног төхөөрөмжөө сайжруулах  чиглэлээр тодорхой хэмжээний хөрөнгө тавьж орж ирэх байх. Yүнд манай Улсын Их Хурал, Улсын Их Хурлын гишүүд, Улсын Их Хурлын дарга, дэд дарга нар маань  бас анхаарал тавьж, энэ чиглэлд туслалцаа дэмжлэг үзүүлнэ гэдэгт  найдаж байгаагаа эцэст нь хэлье гэж бодож байна. Баярлалаа.


Д.Лүндээжанцан: Ингээд  өнөөдрийн Улсын Их Хурлын хаврын чуулганд Онцгой байдлын асуудал эрхэлсэн сайд  У.Хүрэлсүх Гамшгийн нөхцөл байдал хэрэгжүүлж буй арга хэмжээний тухай мэдээлэл хийлээ. Олон гишүүд асуулт тавилаа.  Гамшгийн асуудал бол  хэлж ирдэггүй нэг хэсэг байна, бас урьдчилан сэргийлэх, хохирлыг багасгах ийм зайлшгүй шаардлагатай олон арга хэмжээ авах ёстой. Хууль эрх зүйн орчин бол нэг үеэ бодоход бүрдэж байгаа. Гэхдээ бас цаашид эрх зүйн хувьд, эрх зүйн орчныг цаашид боловсронгуй болгох чиглэлээр хийх зүйлүүд байгаа. Yүнийг сая мэдээлэлдээ дурьдсан байна. Улсын Их Хурлын зүгээс энэ эрх зүйн орчныг нь боловсронгуй болгох, мөн   хууль тогтоомжид заасан чиг үүргээ хэрэгжүүлэхэд нь хэрэгцээтэй  төсөв, санхүүгийн нөхцөлийг хангаж өгөх, тэгээд хяналт тавих энэ үндсэн үүргээ бид биелүүлэх ёстой. Энэ чиглэлээр шинэ тутам байгуулагдсан, зохион байгуулалтанд орсон манай онцгой байдлын газар, хариуцсан сайд, энэ хүмүүс зохих хэмжээнд ажиллаж байгаа гэж үндсэнд нь дүгнэж байна.


Нөгөө талаар хийх ажил их байгаа.  Гамшиг осол гарсан үед л  онцгой байдлын газар хэрэгтэй юм шиг  ойлгодог ийм ойлголт байж таарахгүй. Гамшиг, ослоос урьдчилан сэргийлэх ажлыг маш сайн зохион байгуулж, энэ гамшиг осол маш бага л гарч байвал энэ байгууллагын үйл ажиллагаа  бас  зохих түвшинд явж байна гэж бид ойлгох зайлшгүй шаардлагатай юм.  Гамшиг, осол гарвал энэ маш их хэрэгцээтэй байгууллага юм, гарахгүй бол төсөв төлөвлөгөө нь яахав дээ ингээд явж л байг дээ гээд ингээд байж болохгүй гэж ингэж ойлгож байна. Ер нь дэлхий нийтээрээ өнөөдөр эрсдэлтэй ийм нөхцөл байдалд амьдарч байна. Yүнийг хаа хаанаа ойлгож байна гэдгийг хэлэхийг хүсч байна.


Ингээд Гамшгаас хамгаалах тухай хуулиа хэрэгжүүлж, энэ шинэ тутам байгууллагынхаа чадавхийг улам бүр дээшлүүлж, улс орны өмнө хүлээсэн үүргээ нэр төртэй хэрэгжүүлж ажиллана гэдэгт Онцгой байдлын асуудал эрхэлсэн Засгийн газрын гишүүн болоод, Онцгой байдлын ерөнхий газрын хамт олон, нийт ажиллагсдад хүсч байна.


Өнөөдрийн Улсын Их Хурлын хаврын чуулганд Онцгой байдлын асуудал эрхэлсэн сайдын хийсэн мэдээллийг сонслоо.


Хурал хаасныг мэдэгдье. 


Хуралдаан 17 цаг 25 минутад дуусав. 

Соронзон хальснаас буулгасан:

